
ᑐᓴᕋᒃᓴᑦ ᑭᒡᒐᖅᑐᐃᔨᒥ ᓱᕈᓯᓄᑦ ᒪᒃᑯᑦᑐᓄᓪᓗ
ᖁᕕᐊᑉᐳᖓ ᓴᖅᑭᑎᑦᑎᔪᓐᓇᓕᕐᒥᒐᒪ 2016-2019 ᐱᓕᕆᕝᕕᑉ ᐸᕐᓇᐅᑎᖏᓐᓂᑦ ᑭᒡᒐᖅᑐᐃᔩᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ 
ᐊᓪᓚᕝᕕᐊᓃᙶᖅᑐᓂᑦ.

ᑭᒡᒐᖅᑐᐃᔩᑦ ᓱᕈᓯᓄᑦ ᒪᒃᑯᑦᑐᓄᓪᓗ (RCY) ᐱᖁᔭᖅ ᐊᖏᖅᑕᐅᓚᐅᖅᓯᒪᔪᖅ ᓯᑏᕝᕙ 17, 2013-ᖑᑎᓪᓗᒍ.  ᑕᐃᑲᓂ ᐅᓪᓗᖓ 
ᓇᓗᓇᐃᖅᑕᐅᓚᐅᖅᓯᒪᔪᖅ ᐱᒋᐊᕈᑕᐅᓪᓗᓂ ᐱᕙᓪᓕᐊᒍᑎᒋᔭᐅᓂᐊᕐᒪᑦ ᓄᓇᕗᒥ ᓯᕗᓪᓕᖅᐹᖅ ᐃᓛᒃᑰᖓᔪᖅ ᑭᒡᒐᖅᑐᐃᔨᒃᑯᑦ 
ᐊᓪᓚᕝᕕᐊ ᓱᕈᓯᕐᓄᑦ ᒪᒃᑯᑦᑐᓄᓪᓗ.  ᐱᕙᓪᓕᐊᒍᑎᖃᖅᐸᓪᓕᐊᓂᖅ ᐊᓪᓚᕝᕕᓐᓂ ᓇᓗᓇᐃᖅᑕᐅᓚᐅᖅᓯᒪᔪᖅ 
ᓯᕗᓪᓕᐅᔾᔭᐅᖁᓪᓗᒍ 2014-2015-ᒥ ᐊᒻᒪᓗ ᖁᕕᐊᓱᒻᒪᕆᑦᑐᖓ ᐅᓂᒃᑲᐅᑎᔪᓐᓇᕋᔅᓯ ᐱᓕᕆᐊᕆᓯᒪᔭᑦᑎᓐᓂᑦ, ᐊᒻᒪᓗᑦᑕᐅᖅ 
ᐋᖅᑮᓯᒪᓕᖅᑐᑕ ᓄᑖᕐᓂᑦ ᓯᕗᓪᓕᐅᑎᓐᓂᐊᖅᑕᑎᓐᓂᑦ, ᐊᓪᓚᕝᕕᑦᑕ 2016-2019-ᒥ ᐊᕐᕌᒍᓄᑦ ᐱᓕᕆᕝᕕᐅᑉ ᐸᕐᓇᐅᑎᖏᓐᓂᑦ.

ᐊᓪᓚᕝᕕᕗᑦ ᐱᔭᕇᖅᓯᓯᒪᔪᒻᒪᕆᐅᕗᖅ ᐊᒥᓱᓂᑦ ᐅᓂᒃᑳᓕᐅᕐᓇᐅᑎᓪᓗᒍ.  ᑕᑯᔭᒃᓴᐅᓛᖑᔪᖅ ᐱᕚᓪᓕᕈᑎᒋᓯᒪᔭᕗᑦ 
ᒪᑐᐃᖅᑕᐅᓂᖓ ᐊᓪᓚᕝᕕᕗᑦ ᓯᑏᕝᕙ 30, 2015-ᖑᑎᓪᓗᒍ.  ᐅᓪᓗᒥᒧᑦ ᑎᑭᑦᑐᒍ ᐊᑐᕐᓂᑯᕆᓯᒪᔭᕗᑦ ᓇᓗᓇᐃᒃᑯᑕᐅᕗᑦ 
ᓴᐱᓕᔪᐃᑦᑑᓂᖏᓐᓂᒃ ᐊᒥᓱᑦ ᓄᓇᕗᒥᐅᑕᐅᔪᑦ.  1999-ᒥ ᑎᑭᑦᑐᒍ 2015-ᒧᑦ, ᐊᒥᓱᑦ ᒐᕙᒪᒃᑯᓐᓂᑦ ᓯᕗᓕᖅᑎᐅᔪᑦ, 
ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᑐᐃᓐᓇᐃᑦ ᐃᑲᔪᖅᓯᒪᔪᒻᒪᕆᐅᒻᒪᑕ ᐱᓕᕆᐊᕆᔪᒪᔭᖓᓂᒃ ᐊᒻᒪᓗ ᐃᑲᔪᖅᑐᐃᓂᕆᔪᒪᔭᖏᓐᓂᒃ 
ᓴᖅᑭᖅᑎᑕᐅᓗᓂ ᐊᓪᓚᕝᕕᕗᑦ.  ᐃᖅᑲᓇᐃᔭᖅᑎᐅᓪᓗᑕ, ᐃᑉᐱᒋᑦᑎᐊᖅᐸᕗᑦ ᑲᒪᒋᒋᐊᖃᖅᑕᕗᑦ ᐊᒻᒪᓗ ᖁᔭᓕᕗᒍᑦ 
ᓴᖅᑭᖅᑎᒍᓐᓇᖅᓯᒪᒐᑦᑎᒍᑦ ᐊᒃᓱᕈᖅᑐᑎᑦ ᐱᓕᕆᐊᖃᓚᐅᖅᑐᑦ ᓯᕗᓕᕗᑦ.

ᐃᓕᓴᖅᓯᓯᒪᒋᕗᒍᑦ ᐱᕙᓪᓕᐊᑎᑦᑎᔭᕆᐊᓕᒻᒪᕆᐅᒐᑦᑕ ᐃᖅᑲᓇᐃᔮᖃᕐᓗᑕ ᐊᒻᒪᓗ ᑕᒪᓐᓇ ᐱᕙᓪᓕᐊᑎᓐᓇᓱᐊᖏᓐᓇᖑᓱᑦᑐᒍ 
ᑐᙵᕕᐅᔪᖅ ᐋᖅᑭᓱᖅᓯᒪᔭᕗᑦ ᐃᓂᓪᓚᒃᑎᒃᓯᒪᓪᓗᒍ ᐊᓪᓚᕝᕕᕗᑦ.  ᓯᕗᒧᐊᑦᑎᓪᓗᑕ ᓯᕗᓪᓕᖅᐹᕐᒥᒃ ᐊᕐᕌᒍᒥ 
ᐊᐅᓚᓂᖃᖅᑎᓪᓗᑕ, ᐊᑐᓕᖅᑎᑦᑎᓂᐊᕋᑦᑕ ᖃᐅᔨᔭᒃᓴᐅᔪᓂᑦ ᐱᓕᕆᐊᖃᖅᐸᓪᓕᐊᓂᕐᒥᒃ ᐱᓇᓱᐊᒐᕗᑦ ᐱᖁᔭᖅᑎᒍᑦ 
ᐊᑐᖁᓪᓗᒍ.  ᓯᕗᓪᓕᖅᐹᒥ ᐊᕐᕌᒍᒥ ᐱᓕᕆᐊᖃᓗᐊᙳᐊᕐᓂᐊᖅᑐᒍᑦ ᐃᓄᐃᑦ ᐊᑐᓂᑦ ᐊᔭᐅᕆᔾᔪᑎᒋᓗᒋ

ᐊᓪᓚᕝᕕᑖᕋᓱᐊᕋᑦᑕ ᑐᙵᓇᖅᑑᔪᒥᒃ ᐊᒻᒪᓗ ᐊᑦᑕᓇᙱᑦᑑᔪᒥᒃ; ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᖏᓐᓂᑦ 
ᐃᑲᔪᖅᑐᐃᓂᖃᕈᓐᓇᖅᑐᒥᒃ, ᐊᒃᓱᕈᕐᓇᑎᑦᑎᓇᓱᐊᓕᖅᑎᙱᖔᕐᓗᑕ ᐅᕝᕙᓘᓐᓃᑦ ᐱᒡᒐᓇᕐᓂᖅᓴᐅᓕᖅᑎᑦᑎᓇᓱᙱᖔᖅᑐᑕ; 
ᐃᑲᔪᖅᑐᐃᓂᖃᕐᓗᑕᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ ᐊᒻᒪᓗ ᒪᓕᓪᓗᑕ ᐊᔭᐅᕆᔾᔪᑏᑦ ᐊᑐᖅᑕᐅᓲᑦ 
ᐋᖅᑭᒃᑕᐅᓯᒪᓪᓗᑎᑦ ᑕᒪᒃᑯᐊ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒃᑯᓐᓂᑦ.  ᖃᐅᔨᒪᑦᑎᐊᕋᓱᐊᓲᖑᕗᒍᑦ 
ᐊᓪᓚᕝᕕᕗᑦ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᖏᓐᓂᑦ ᐃᑲᔪᖅᑕᐅᓂᐊᕐᒪᑕ ᒐᕙᒪᒃᑯᑎᒎᕋᓱᐊᖅᑎᓪᓗᒋᑦ 
ᐋᖅᑭᓱᖅᑕᐅᓯᒪᓲᖑᒻᒪᑕ ᐃᑲᔪᖅᑕᐅᓇᓱᐊᕐᓗᑎᑦ.

ᑕᐃᒪᐃᓐᓂᖓᓄᑦ, ᐊᓪᓚᕝᕕᕗᑦ ᐃᖅᑲᓇᐃᔭᑦᑎᐊᖏᓐᓇᓂᐊᖅᐳᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓄᓇᑦᑎᓐᓂ.  
ᐊᔭᐅᕆᖃᑦᑕᕐᓂᐊᕆᕗᒍᑦ ᐱᐅᓯᕚᓪᓕᕐᓗᑎᑦ ᐱᔨᑦᑎᕋᖅᑕᐅᔾᔪᑎᖏᑦ, ᐊᒃᓱᕈᕐᓇᑐᒃᑰᖅᑐᒻᒪᕆᐅᓲᖑᒻᒪᑕ ᒪᒃᑯᑦᑑᑎᓪᓗᒋᑦ.  
ᐱᓕᕆᐊᖃᕈᒪᓪᓗᑕ ᐱᒋᐊᖅᐸᓪᓕᐊᓇᓱᐊᓕᖅᐳᒍᑦ ᑕᒪᒃᑯᓂᖓ ᐱᓕᕆᐊᒃᓴᑎᓐᓂᑦ, ᐃᒻᒥᓂᒃ ᐅᑉᐱᕆᑦᑎᐊᖅᑐᑕ ᐊᒻᒪᓗ 
ᓂᕆᐅᓐᓂᖃᖅᑐᑕ ᒪᒃᑯᑦᑐᓄᑦ ᓄᓇᕗᒥᐅᓂᑦ ᐊᒻᒪᓗ ᓯᕗᓂᒃᓴᖏᓐᓂᑦ.

ᑭᒡᒐᖅᑐᐃᔨᐅᓪᓗᖓ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓄᓇᕗᒥ, ᓵᑕᐅᓯᒪᔪᒃᓴᐅᒐᒪ ᐅᐸᓗᖓᐃᔭᐃᓗᑕ ᑕᒪᒃᑯᓂᖓ ᐸᕐᓇᐅᑎᑦᑎᓐᓂᑦ 
ᐊᒻᒪᓗ ᐱᕚᓪᓕᕈᑎᒋᒋᐊᓕᖏᓐᓂᑦ ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᑎᓐᓇᓱᐊᖅᑕᑎᓐᓂᑦ ᑎᑎᕋᖅᓯᒪᓪᓗᑎᑦ ᑕᕝᕙᓂ.  
ᑭᒡᒐᖅᑐᐃᔨᐅᓪᓗᖓ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓄᓇᕗᒥ, ᓵᑕᐅᓯᒪᔪᒃᓴᐅᒐᒪ ᒪᒃᑯᑦᑐᓄᑦ ᓄᓇᑦᑎᓐᓂᑦ ᑕᒫᓂ.  ᓈᓚᓐᓂᐊᖅᑕᒃᑲ 
ᐅᖃᐅᓯᖏᑦ, ᒪᓕᓪᓗᒋᑦ ᖃᓄᐃᓕᐅᖁᔭᖏᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐱᔭᕆᐊᓕᖏᑦ ᒪᓕᓪᓗᒋᑦ.

ᓯᐅᕆ ᒪᒃᓂᐅᓪ-ᒧᓚᒃ  
ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ

ᓇᓗᓇᐃᔭᖅᓯᒪᓂᖏᑦ
ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᓛᒃᑰᖓᔪᖅ ᐱᓕᕆᔨ ᒪᓕᒐᓕᐅᕐᕕᒻᒧᑦ.  ᑭᒡᒐᖅᑐᐃᔨᐅᔪᖅ ᑎᒃᑯᐊᖅᑕᐅᓲᖅ ᑲᒥᓯᓇᒧᑦ 
ᓄᓇᕗᒥ ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᖁᔨᓪᓗᑎᑦ ᒪᓕᒐᓕᐅᖅᑎᒃᑯᑦ.  ᐃᖅᑲᓇᐃᔮᖓ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐋᖅᑭᒃᑕᐅᓯᒪᔪᖅ ᒪᓕᑦᑐᒍ ᐃᓚᖓ 2 ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᖅ.

ᑖᓐᓇ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᖅ ᒪᓕᒐᓕᐅᕐᕕᒻᒥ ᐊᖏᖅᑕᐅᓚᐅᖅᓯᒪᔪᖅ ᓯᑏᕝᕙ 17, 2013-ᖑᑎᓪᓗᒍ 
ᐊᒻᒪᓗ ᔫᓂ 2, 2014-ᖑᓕᖅᑎᓪᓗᒍ, ᒪᓕᒐᓕᐅᕐᕕᒃᑯᑦ ᐊᖏᖅᓯᓚᐅᖅᑐᑦ ᐱᖁᔨᕗᖔᕈᑎᑎᒍᑦ ᑕᓪᓕᒪᓄᑦ ᐊᕐᕌᒍᓄᑦ 
ᑎᒃᑯᐊᖅᑕᐅᖁᔭᐅᓪᓗᓂ ᓯᐅᕆ ᒪᒃᓂᐅᓪ-ᒧᓚᒃ ᓄᓇᕘᒥ ᓯᕗᓪᓕᖅᐹᖑᓂᐊᖅᑐᓂ ᑭᒡᒐᖅᑐᐃᔨᐅᓗᓂ.  ᒥᔅ ᒪᒃᓂᐅᓪ-ᒧᓚᒃ 
ᐱᓕᕆᐊᖃᕆᐊᙵᓕᓚᐅᖅᓯᒪᔪᖅ ᔫᓂ 16, 2014-ᖑᑎᓪᓗᒍ.  ᐊᓪᓚᕝᕕᒃ ᒪᑐᐃᖅᑕᐅᓕᓚᐅᖅᓯᒪᓪᓗᓂ ᓯᑏᕝᕙ 30, 
2015-ᖑᓕᖅᑎᓪᓗᒍ.

ᐱᖁᔭᖅ ᐱᔾᔪᑎᖃᖅᑎᑦᑎᓗᐊᙳᐊᖅᑐᖅ ᑭᒡᒐᖅᑐᐃᔨᒥᒃ ᐱᓕᕆᐊᖃᕐᓗᓂ ᑭᒡᒐᖅᑐᐃᓗᓂ ᐱᔪᓐᓇᐅᑎᖏᓐᓂᒃ 
ᐱᓕᕆᐊᕆᔪᒪᔭᖏᓐᓂᓪᓗ ᓱᕈᓰᑦ ᐊᒻᒪᓗ ᒪᒃᑯᑦᑐᑦ ᐊᒻᒪᓗ ᐃᑲᔪᖅᑕᐅᓪᓗᓂ ᒪᓕᒐᓕᐅᕐᕕᒃᑯᑦ ᓄᓇᕗᑦ ᒐᕙᒪᖏᓪᓗ 
ᖃᐅᔨᒪᓇᑦᑎᐊᖅᑎᑦᑎᓗᓂ ᑭᙴᒪᒋᔭᖏᑦ ᑕᒪᒃᑯᐊ ᑲᒪᒋᔭᐅᒐᓗᐊᕐᒪᖔᑕ.  ᐊᓪᓚᕝᕕᐅᔪᖅ ᐱᔨᑦᑎᕋᓗᐊᙳᐊᖅᑐᖅ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐅᑭᐅᓖᑦ 18-ᓂᑦ ᑐᖔᓂᓗ.  ᑭᓯᐊᓂᓕ, ᐃᓛᓐᓂᒃᑯᑦ ᑕᕝᕙᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᖓᓂ 
ᐱᔪᓐᓇᑎᑦᑎᔪᖅ ᐅᑭᐅᖃᕈᓐᓇᕐᒪᑕ ᐱᔨᑦᑎᖅᑕᐅᔪᑦ ᐅᖓᑖᓄᑦ 18-ᓄᑦ ᐃᓛᓐᓂᒃᑯᑦ.

ᑭᒡᒐᖅᑐᐃᔨᐅᔪᖅ ᐅᐸᓗᖓᐃᔭᐃᖃᑦᑕᕆᐊᖃᕐᒪᑦ ᐊᕐᕌᒍᑕᒫᑦ ᐅᓂᒃᑳᓂᑦ ᐊᓪᓚᕝᕕᑉ ᐱᓕᕆᐊᖏᓐᓂᒃ ᐊᒻᒪᓗ ᐱᓇᓱᐊᒐᖏᑦ 
ᐱᔭᕇᓕᕋᓗᐊᕐᒪᖔᒋᑦ ᐊᕐᕌᒎᓚᐅᖅᑐᓂᑦ ᖃᓄᐃᓕᐅᕈᑕᐅᓚᐅᖅᑐᓂᑦ.  ᐊᕐᕌᒍᑕᒫᑦ ᐅᓂᒃᑳᖅ ᓴᖅᑭᖅᑎᑕᐅᓲᖅ ᒪᓕᒐᓕᐅᕐᕕᒻᒥ.  
ᑭᒡᒐᖅᑐᐃᔨᔪᖅ ᓴᖅᑭᕆᐊᖃᕐᒥᔪᖅ ᓵᖓᓃᓪᓗᓂ ᑲᑎᒪᔨᕋᓛᑦ ᒪᓕᒐᓕᐅᖅᑎᓂᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ 
ᐅᖃᐅᓯᖃᕆᐊᖅᑐᕐᓗᓂ.

ᓇᓗᓇᐃᔭᖅᓯᒪᓪᓗᑎᑦ ᐱᓕᕆᕝᕕᑉ ᓇᐃᓈᖅᓯᒪᓂᖏᑦ (ᑎᑎᖅᑐᒐᐅᔭᖅᓯᒪᓂᖓ 1), ᐊᓪᓚᕝᕕᒃ ᑮᓇᐅᔭᖅᑐᕈᑎᒃᓴᖃᖅᑎᑕᐅᔪᖅ 
ᐃᒪᓐᓇᓂᑦ $2.13 million 2016/17 ᐊᕐᕌᒍᒧᑦ.   ᐊᓪᓚᕝᕕᒻᒥ ᐃᖅᑲᓇᐃᔭᖅᑎᖏᑦ ᐅᑯᐊᖑᔪᑦ ᑭᒡᒐᖅᑐᐃᔨ ᐊᒻᒪᓗ ᑎᓴᒪᐅᔪᖅᑐᑦ 
ᐃᖅᑲᓇᐃᔮᒃᓴᑦ: ᑐᑭᒧᐊᑦᑎᑦᑎᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᔭᐅᕆᔩᑦ ᐱᔨᑦᑎᕋᖅᑎᖏᑦ, ᐊᐅᓚᑦᑎᔨ ᑐᓴᐅᒪᖃᑎᒌᑦᑐᓕᕆᓂᕐᒧᑦ 
ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᒋᐊᖃᕐᓂᖏᓐᓄᑦ, ᐱᖓᓱᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒻᒪᕇᑦ, 
ᐃᑲᔪᖅᑕᐅᒋᐊᙵᓕᖅᑎᓪᓗᒋᑦ ᓱᕈᓰᑦ ᒪᒃᑯᑐᓪᓗ ᖃᐅᔨᓴᖅᑎ, ᐊᖓᔪᖅᑳᖅ ᖃᐅᔨᓴᕐᓂᕐᒧᑦ/ᖃᐅᔨᓴᖅᑎ ᐊᒻᒪᓗ 
ᐋᓐᓂᕐᔪᐊᖅᑐᓄᑦ ᑐᖁᔪᒥᓂᕐᓄᓪᓗ ᖃᐅᔨᓴᖅᑎ.  ᑭᒡᒐᖅᑐᐃᔨ ᐱᖃᓯᐅᑎᙱᑦᑐᒍ, ᐃᖅᑲᓇᐃᔭᖅᑎᖏᑦ ᐊᓪᓚᕕᒻᒥ ᐃᓚᒋᔭᐅᔪᑦ 
ᐃᓄᓐᓂᑦ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᖅᑎᐅᓂᕋᖅᑕᐅᓪᓗᑎᑦ ᑐᑭᖓ ᒪᓕᑦᑐᒍ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔨᑦᑎᖅᑕᐅᓂᖏᓐᓄᑦ 
ᐱᖁᔭᖅ.  ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑎᑎᖅᑐᒐᐅᔭᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ ᐊᔾᔨᙳᐊᖅ 1-ᒥ ᑕᑯᒃᓴᐅᑎᑦᑎᔪᑦ 
ᐊᓪᓚᕕᒻᒥ ᑭᒃᑯᑦ ᑭᒃᑯᓐᓂᑦ ᐊᖓᔪᖅᑳᖃᕐᒪᖔᑕ.

ᐊᓪᓚᕝᕕᒃ ᐃᖃᓗᖕᓃᑦᑐᖅ ᐊᒻᒪᓗ ᐊᑭᑦᑎᐊᖓᓃᑦᑐᓂ ᐊᓪᓚᕝᕕᐊᑕ ᐅᖃᐅᓯᓕᕆᓂᕐᒧᑦ ᑲᒥᓯᓇᑉ ᓄᓇᕗᒥ. 

ᑎᑎᖅᑐᒐᐅᔭᖅᓯᒪᓂᖓ 1: ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑮᓇᐅᔭᖅᑐᕈᑎᒃᓴᑦ

ᑮᓇᐅᔭᖅᑐᕈᑎᒃᓴᑦ($000)
2015-2016 2016-2017 2017-2018 2018-2019

ᑭᒡᒐᖅᑐᐃᔨ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐊᓪᓚᕝᕕᖓ

1,570 2,130 2,130 2,130

ᑕᒪᐃᓐᓂ 1,570 2,130 2,130 2,130

ᐊᔾᔨᙳᐊᖅ 1: ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑭᒃᑯᓐᓂᒃ ᐊᖓᔪᖅᑳᖃᕐᒪᖔᑕ ᑎᑎᖅᑐᒐᐅᔭᖅᓯᒪᓂᖏᑦ1

ᐱᓇᓱᐊᒐᕗᑦ
ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᓪᓚᕝᕕᐊ ᑐᑭᒧᐊᖅᑎᑕᐅᓲᑦ ᑕᒪᒃᑮᖕᓄᒃ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐱᔪᓐᓇᐅᑎᖏᓐᓂᑦ 
ᓱᕈᓰᑦ ᐊᒻᒪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐅᑉᐱᕆᔭᖏᑦ.  ᐊᓪᓚᕝᕕᐅᔪᖅ ᐊᔭᐅᕆᓲᖅ ᐱᔪᓐᓇᐅᑎᖏᓐᓂᒃ ᐊᒻᒪᓗ 
ᐱᓕᕆᐊᕆᖁᔭᒥᓂᑦ ᓱᕈᓰᑦ ᒪᒃᑯᑐᓪᓗ ᓄᓇᕗᒥ ᐊᒻᒪᓗ ᐃᑲᔪᓲᖅ ᒪᓕᒐᓕᐅᕐᕕᒻᒥ ᐊᒻᒪᓗ ᓄᓇᕗᑦ ᒐᕙᒪᖏᓐᓂᑦ 
ᖃᐅᔨᒪᓇᑦᑎᐊᑎᖅᑎᑎᓪᓗᑎᑦ ᑭᙴᒪᒋᔭᖏᑦ ᓱᕈᓰᑦ ᒪᒃᑯᑐᓪᓗ ᐊᑐᐃᓐᓇᐅᒪᑎᑕᐅᒐᓗᐊᕐᒪᖔᑕ.

ᐊᓪᓚᕝᕕᑉ ᐱᓕᕆᐊᕆᓪᓗᐊᖅᑕᖏᑦ ᐊᒥᓱᑦ ᐱᖁᔭᖅᑎᒍᑦ ᓇᓗᓇᐃᔭᖅᑕᐅᓯᒪᕗᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐱᖁᔭᕐᒥᒃ.  ᒪᓕᑦᑐᒍ ᐃᓚᖓ 3 ᐱᖁᔭᕐᒥᒃ, ᑖᒃᑯᐊ ᐱᖁᔭᖅᑎᒍᑦ ᑲᒪᒋᔭᐅᔭᕆᐊᓖᑦ ᐅᑯᐊᖑᕗᑦ:

•• ᖃᐅᔨᒪᑦᑎᐊᕐᓗᑎᑦ ᐱᔪᓐᓇᐅᑎᖏᑦ ᐱᓕᕆᐊᕆᖁᔭᖏᓪᓗ ᓱᕈᓰᑦ ᒪᒃᑯᑐᓪᓗ, ᐊᑐᓂᑦ ᐃᓄᐃᑦ ᐊᒻᒪᓗ ᑕᒪᐃᓐᓂᑦ, 
ᓴᐳᔾᔭᐅᓯᒪᒐᓗᐊᕐᒪᖔᑕ ᐊᒻᒪᓗ ᓯᕗᒧᐊᑦᑎᑕᐅᓗᑎᑦ ᐊᒻᒪᓗ ᑕᐅᑦᑐᖏᑦ ᐃᓱᒪᒋᔭᖏᑦ ᑐᓴᖅᑕᐅᖃᑦᑕᕋᓗᐊᕐᒪᖔᑕ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᖃᑕᐅᓗᑎᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᑦ 
ᑎᒥᐅᔪᑦ ᓈᓚᖃᑦᑕᕋᓗᐊᕐᒪᖔᑕ ᐃᓱᒪᒃᓴᖅᓯᐅᖃᑦᑕᕐᓗᑎᓪᓗ ᐃᓱᒪᒋᔭᒥᓂᑦ ᐊᑦᑐᐃᓂᖃᕐᓂᐊᕈᑎᑦ ᐃᓅᓯᖏᓐᓂᑦ.

•• ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑐᓪᓗ ᐱᔨᑦᑎᖅᑕᐅᒋᐊᙵᕈᓐᓇᕐᓂᐊᕋᓗᐊᕐᒪᖔᑕ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ 
ᑎᒃᑯᐊᖅᑕᐅᓯᒪᔪᑦ ᑎᒥᐅᔪᓄᑦ ᐊᒻᒪᓗ ᐃᓱᒫᓘᑎᖏᑦ ᑕᐃᒃᑯᓄᖓ ᐱᔨᑦᑎᕋᕈᑎᖏᓐᓄᑦ ᑲᒪᒋᔭᐅᑦᑎᐊᕐᓂᐊᕋᓗᐊᕐᒪᖔᑕ 
ᖃᐅᔨᒪᑦᑎᐊᕆᐊᖃᓲᑦ.

ᑭᒡᒐᑐᖅᑎ ᓱᕈᓯᕐᓄᑦ ᒪᒃᑯᒃᑐᓄᓪᓗ

ᐊᖏᔪᖅᑳᖑᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᑲᔪᖅᓰᓂᕐᒧᓐ ᐱᔨᑦᑎᕋᕈᑏᑦ  

ᐱᓕᕆᓂᐅᔪᓂᒃ 
ᖃᐅᔨᓴᖅᑎ
ᕿᒥᕐᕈᔨ

ᓱᕈᓯᕐᓄ 
ᒪᒃᑯᑦᑐᓄᓪᓗ 
ᐃᑲᔪᖅᓰᔨ

ᓱᕈᓯᕐᓄ 
ᒪᒃᑯᑦᑐᓄᓪᓗ 
ᐃᑲᔪᖅᓰᔨ

ᓱᕈᓯᕐᓄ 
ᒪᒃᑯᑦᑐᓄᓪᓗ 
ᐃᑲᔪᖅᓰᔨ

ᐱᔨᑦᑎᖅᑕᐅᓂᐊᖅᑐᓂᑦ 
ᖃᐅᔨᓴᕆᐊᙵᖅᑎ

ᐊᐅᓚᑦᓯᔨ ᑐᓴᐅᒪᑎᑦᑎᓂᕐᒧᓐ ᑕᖅᑲᒃᑯᓂᖓᓗ ᖃᐅᔨᒪᑎᑦᑎᓂᕐᒧᓐ 

ᐋᓐᓂᖅᑐᖃᓗᐊᖅᑎᓪᓗᒍ
ᑐᖁᔪᖃᖅᑐᒥᓂᐅᑎᓪᓗᒍᓗ

ᖃᐅᔨᓴᖅᑎ

1 ᐱᖓᓲᔪᖅᑐᑦ ᑐᖑᔪᖅᑕᑦ ᑭᑉᐹᕆᒃᑐᓂᑦ ᐃᖅᑲᓇᐃᔮᕆᔭᐅᔪᑦ ᑎᑎᖅᑐᒐᐅᔭᖅᓯᒪᓂᖏᓐᓂᑦ ᑕᑯᒃᓴᐅᑎᑦᑎᔪᑦ ᐃᖅᑲᓇᐃᔮᕆᔭᐅᓂᐊᔪᔪᑦ ᐊᓪᓚᕝᕕᒻᒥ.  ᐱᖓᓱᒃᑲᓐᓃᑦ ᐃᖅᑲᓇᐃᔮᒃᓴᑦ 

(ᖁᖅᓱᖅᑕᑦ ᑭᑉᐹᕆᒃᑐᓂᑦ) ᐃᓕᔭᐅᔪᕗᑦ ᒫᑦᓯ 2014-ᖑᑎᓪᓗᒍ. 

•• ᐅᖃᖃᑎᒌᒋᐊᙵᑎᑦᑎᓲᑦ ᐊᒻᒪᓗ ᑐᑭᓯᕚᓪᓕᑎᑦᑎᓇᓱᐊᖅᑐᑎᑦ ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᖏᓐᓂᑦ, ᐊᒻᒪᓗ ᑕᐃᒃᑯᐊ 
ᐱᔨᑦᑎᕋᖅᑎᐅᓲᑦ ᑕᒪᒃᑯᓄᖓ.

•• ᑐᓴᕆᐊᖅᑎᑦᑎᓲᑦ ᐃᓄᓐᓂᑦ ᑭᒃᑯᑐᐃᓐᓇᕐᓂᑦ ᐱᔪᓐᓇᐅᑎᖏᑦ ᐱᓕᕆᐊᕆᔭᐅᓇᓱᐊᖅᑐᓂᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐊᒻᒪᓗ ᖃᓄᐃᓕᐅᕆᐊᖃᓲᖏᑦ ᑭᒡᒐᖅᑐᐃᔨᑉ.

•• ᐅᖃᐅᔾᔨᒋᐊᖃᑦᑕᕐᓗᓂ ᐊᒻᒪᓗ ᐊᑐᓕᖁᔨᕙᓪᓗᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᓄᑦ ᑎᒥᐅᔪᓄᑦ 
ᐊᐅᓚᓂᖃᑦᑎᐊᕐᓂᖏᓐᓂᒃ, ᑭᐅᔪᓐᓇᕐᓂᖏᓐᓂᒃ ᐊᒻᒪᓗ ᑐᕌᖓᓂᖃᑦᑎᐊᕐᓂᖏᓐᓂᒃ ᐱᖁᔭᑉ ᐊᑐᐊᒐᐅᔪᓪᓗ 
ᑐᕌᖓᓂᖃᖅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

•• ᐅᖃᐅᔾᔨᒋᐊᖃᑦᑕᕐᓗᓂ ᐊᒻᒪᓗ ᐊᑐᓕᖁᔨᕙᓪᓗᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑎᒥᐅᔪᓄᓪᓗ ᐊᑐᐃᓐᓇᐅᒪᓂᖏᓐᓂᒃ, 
ᐊᐅᓚᓂᖃᑦᑎᐊᕐᓂᖏᓐᓂᒃ, ᑭᐅᔪᓐᓇᕐᓂᖏᓐᓂᓪᓗ ᑐᕌᖓᓂᖃᑦᑎᐊᕐᓂᖏᓐᓂᓪᓗ ᐱᓕᕆᐊᖏᑕ ᐱᔨᑦᑎᕋᕈᑎᖏᓪᓗ 
ᐊᑦᑐᐃᓂᖃᖅᑎᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᐱᓇᓱᐊᖅᑕᕗᑦ
ᐃᓛᒃᑰᖓᕗᖅ ᐊᓪᓚᕝᕕᕗᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᓪᓗᑕ ᐊᔭᐅᕆᔨᐅᓪᓗᑕ ᖃᐅᔨᒪᑦᑎᐊᑎᑦᑎᓲᖑᓪᓗᑕ ᓄᓇᕗᑦ 
ᒐᕙᒪᖏᑦ ᐃᑲᔪᖅᑐᐃᒐᓗᐊᕐᒪᖔᑕ ᐊᒻᒪᓗ ᓴᐳᔾᔨᓗᑎᑦ ᐱᔪᓐᓇᐅᑎᖏᓐᓂᒃ ᐊᑐᖅᑕᐅᖁᔭᖏᓐᓂᓪᓗ ᒪᒃᑯᑦᑐᑦ ᓄᓇᕗᒥᐅᑕᐅᔪᑦ.

ᑕᐅᑐᑦᑕᕗᑦ
ᑕᒪᐃᓐᓂᑦ ᓱᕈᓰᑦ ᒪᒃᑯᑐᓪᓗ ᓄᓇᕗᒥ ᖃᐅᔨᒪᓗᑎᑦ ᐱᓕᕆᔪᓐᓇᕐᓂᖏᓐᓂᒃ, ᐱᒻᒪᕆᒋᔭᖃᕐᓗᑎᑦ ᑭᓇᐅᓂᕐᒥᓂᒃ ᐊᒻᒪᓗ 
ᐃᑲᔪᖅᑐᖅᑕᐅᓇᓱᒋᓗᑎᑦ ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ ᑕᐅᑦᑐᖏᑦ ᐃᓱᒪᒋᔭᖏᓐᓂᓪᓗ ᐅᖃᐅᓯᖃᕐᓗᑎᑦ 
ᑭᓱᑐᐃᓐᓇᕐᓄᑦ ᐱᔾᔪᑎᓄᑦ ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.

ᑐᙵᕕᕗᑦ
ᐅᖃᖅᓯᒪᓪᓗᑎᑦ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᒥᒃ, ᐊᓪᓚᕕᑦᑕ ᐃᖅᑲᓇᐃᔮᕆᓲᖏᑦ ᐅᑯᓂᖓ ᑐᙵᕕᓂ 
ᒪᓕᑉᐸᑦᑐᑦ:

•• ᐃᓱᒪᓕᐅᕈᑕᐅᔪᑦ ᖃᓄᐃᓕᐅᕈᑕᐅᔪᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᔪᑦ ᒪᓕᒋᐊᖃᖅᑐᑦ ᐱᐅᓛᒃᑰᕐᓗᑎᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ 

•• ᐃᓕᖅᑯᓯᖏᑦ ᐱᖅᑯᓯᖏᓪᓗ ᐱᒻᒪᕆᐊᓗᒻᒥᒃ ᑐᙵᕕᒋᔭᐅᕗᑦ ᓴᙵᑦᑎᑕᐅᖁᓪᓗᒋᑦ ᐊᓂᒎᑎᖃᖅᓴᕋᐃᖁᓪᓗᒋᑦ ᓱᕈᓰᑦ, 
ᒪᒃᑯᑦᑐᑦ ᐊᒻᒪᓗ ᐃᓚᒌᑦ.

•• ᐃᓄᐃᑦ ᐃᓕᖅᑯᓯᖓ ᐃᑉᐱᒋᔭᐅᑦᑎᐊᕆᐊᖃᕐᒪᑦ ᐃᑲᔪᖅᑐᖅᑕᐅᓗᓂᓗ ᐃᓱᒪᓕᐅᖅᑐᖃᖅᑎᓪᓗᒍ 
ᖃᓄᐃᓕᐅᖅᑐᖃᖅᑎᓪᓗᒍᓗ ᐃᓄᐃᑦ ᓱᕈᓯᖏᑦ ᒪᒃᑯᑦᑐᖏᓪᓗ ᑲᒪᒋᔭᐅᑎᓪᓗᒋᑦ.

•• ᐃᓚᒌᑦ ᐸᖅᑭᔨᓪᓗᐊᑕᕆᔭᐅᕗᑦ ᐊᒻᒪᓗ ᑐᑭᒧᐊᑦᑎᑦᑎᔨᐅᓪᓗᑎᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

•• ᓱᕈᓰᑦ ᒪᒃᑯᑐᓪᓗ ᐊᒻᒪᓗ ᐃᓚᖏᑦ ᐃᓅᖃᑎᒌᖕᓂᖏᑦ ᐃᑉᐱᒋᔭᐅᑦᑎᐊᕆᐊᖃᕐᒥᔪᑦ ᐊᒻᒪᓗ, ᐱᔪᓐᓇᑐᐊᕋᐃᒍᑦᑕ, 
ᐃᑲᔪᖅᑐᖅᑕᐅᓗᑎᑦ ᓴᙵᑦᑎᑕᐅᓗᑎᓪᓗ ᐃᓅᖃᑎᒌᑦᑎᐊᓕᖁᓪᓗᒋᑦ.

•• ᐱᓇᓱᐊᕆᐊᓖᑦ, ᐱᔪᓐᓇᑐᐊᕋᐃᒍᑦᑕ, ᐃᓚᐅᖃᑕᐅᑎᓪᓗᒋᑦ ᐊᒻᒪᓗ ᐃᓱᒪᒋᔭᖏᓐᓂᒃ ᑐᓴᕐᓗᑕ ᐃᓚᒌᑦ 
ᐃᑲᔪᖅᑐᐃᔾᔪᑎᒃᓴᖏᓐᓂᒃ ᐃᓱᒪᓕᐅᖅᑎᓪᓗᒋᑦ ᖃᓄᐃᓕᐅᕐᓂᖃᖅᑎᓪᓗᒋᓪᓗ ᐊᓯᖏᑦ ᓱᕈᓰᑦ ᒪᒃᑯᑐᓪᓗ ᐱᓪᓗᒋᑦ.

•• ᐃᓱᒫᓘᑎᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐋᖅᑭᒍᑎᒋᔭᐅᔭᕆᐊᓖᑦ ᐃᖅᑲᓇᐃᔭᖃᑎᒌᖕᓂᒃᑯᑦ ᐃᑉᐱᒍᓱᖃᑎᒌᖕᓂᑯᓪᓗ 
ᑕᑯᒃᓴᐅᑎᑦᑎᓗᑎᑦ.

ᐱᓕᕆᐊᕆᓪᓗᐊᐸᑦᑕᕗᑦ
ᐊᓪᓚᕝᕕᕗᑦ ᐱᔨᑦᑎᕋᓲᖅ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑎᓴᒪᐅᔪᒃᑯᑦ ᐱᓗᐊᖅᑐᒥᒃ.  ᐱᖃᓯᐅᔾᔨᔪᑦ ᐊᑐᓂᑦ ᐃᓄᐃᑦ ᐊᑐᓂᑦ 
ᐱᔭᕆᐊᓕᖏᑦ ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ, ᑕᒪᐃᓐᓂᓕᒫᖅ ᑲᒪᒋᒋᐊᖅᑐᒋᑦ ᐊᔭᐅᕆᔾᔪᑎᓪᓗᒋᑦ ᖃᓄᐃᓕᐅᕆᐊᙵᕐᓂᖅ, 
ᕿᒥᕐᕈᓲᕆᓪᓗᒋᑦ ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ, ᐊᒻᒪᓗ ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᑐᓴᐅᒪᑎᓐᓂᖅᓴᕆᓇᓱᐊᓲᕆᓪᓗᒋᑦ.

ᐊᔾᔨᙳᐊᖅ 2: ᐱᓕᕆᐊᕆᓪᓗᐊᐸᑦᑕᕗᑦ

 

ᐊᑐᓂ ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᖏᑦ ᐱᔭᕆᐊᓕᖏᑦ ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ
ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᒌᑦ ᑐᑭᓯᕚᓪᓕᕋᓱᐊᖅᑎᓪᓗᒋᑦ ᐊᒻᒪᓗ ᖃᐅᔨᓇᓱᐊᖅᑎᓪᓗᒋᑦ ᖃᓄᐃᓕᐅᕆᐊᖃᕐᓂᕐᒥᓂᒃ 
ᐋᖅᑭᒃᓯᒪᔪᑦ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᒪᔪᑦ ᐊᑐᕋᓱᐊᖅᑎᓪᓗᒋᑦ ᐊᒃᓱᕈᕐᓇᕈᓐᓇᕐᒪᑦ.  ᐊᐱᖅᑯᑎᑖᓲᑦ 
ᐃᓱᒫᓗᒍᑎᑖᖅᑐᑎᓪᓗ.  ᒪᒃᑯᑦᑐᑦ ᐃᑲᔪᖅᑕᐅᔭᕆᐊᓖᑦ ᑐᑭᓯᕚᓪᓕᕐᓗᑎᑦ ᐱᔪᓐᓇᐅᑎᒥᓂᒃ ᐊᒻᒪᓗ ᖃᓄᖅ ᒐᕙᒪᒃᑯᑦ 
ᐱᓕᕆᕝᕕᖏᑦ ᐊᒻᒪᓗ ᑎᒥᐅᔪᖁᑎᖏᑦ1 ᐃᑲᔪᖅᑐᐃᔭᕆᐊᖃᖅᑐᑦ ᑕᒪᒃᑯᓂᖓ ᐱᔪᓐᓇᐅᑎᒥᓂᑦ.  ᑭᒡᒐᖅᑐᐃᔨᒃᑯᑦ 
ᐊᔭᐅᕆᒋᐊᖅᑎᖏᑦ ᐃᖅᑲᓇᐃᔮᖃᓲᑦ ᖃᐅᔨᒪᑦᑎᐊᑎᑦᑎᓪᓗᑎᑦ ᐃᓱᒫᓘᑎᖏᑦ ᐊᑐᓂᑦ ᓱᕈᓰᑦ ᒪᒃᑯᑐᓪᓗ ᑐᓴᖅᑕᐅᒐᓗᐊᕐᒪᖔᑕ 
ᑲᒪᒋᔭᐅᓪᓗᑎᓪᓗ. 

ᐃᓄᐃᑦ ᐊᑐᓂᑦ ᐱᔭᕆᐊᓕᖏᑦ ᒪᓕᑦᑐᒋᑦ ᐊᔭᐅᕆᑎᓐᓇᓱᐊᓲᕆᔭᕗᑦ ᐃᑲᔪᖅᑕᐅᖁᓪᓗᒋ. ᐱᖃᓯᐅᔾᔨᔪᓐᓇᖅᐳᖅ ᐅᑯᓂᖓ 
ᑐᑭᓯᒋᐊᖅᑎᑦᑎᓗᑕ, ᐃᑲᔪᕐᓗᒍ ᒪᒃᑯᑦᑐᖅ ᐃᓄᒃ ᐃᓕᑉᐹᓪᓕᕐᓗᓂ ᓇᒻᒥᓂᖅ ᐱᔭᕆᐊᓕᖏᓐᓂᒃ ᐃᑲᔪᖅᑕᐅᓇᓱᐊᕈᓐᓇᖅᓯᓗᓂ, 
ᐊᒻᒪᓗᑦᑕᐅᖅ ᐊᑐᐃᓐᓇᐅᒪᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐃᑲᔪᖅᓯᓇᓱᐊᓕᕐᓂᑎᓐᓄᑦ ᖃᓄᐃᓕᐅᕈᑕᐅᔪᓂᑦ ᓄᖅᑲᑎᑦᑎᓗᑕ 
ᑲᒪᒋᖔᑦᑎᐊᒻᒪᕆᓕᕐᓗᒍ ᖃᓄᐃᓕᐅᕈᑎᒋᔭᐅᓇᓱᐊᖅᑐᖅ.

2ᑎᒥᐅᔪᑦ ᐱᓕᕆᐊᓖᑦ ᑐᑭᖃᖅᑐᑦ ᑎᒥᐅᔪᑦ, ᑲᑎᒪᔩᑦ, ᑲᒥᓴᐅᔪᑦ, ᑯᐊᐳᕇᓴᓐ, ᐊᓪᓚᕝᕕᒃ ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ ᑕᐃᔭᐅᓯᒪᔪᑦ 
ᓇᓗᓇᐃᔭᖅᑕᐅᓯᒪᔪᓪᓘᓐᓂᑦ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑐᓂᓪᓗ ᐱᖁᔭᖅ.  ᐱᔭᕆᐊᑭᔾᔫᒥᑎᓐᓇᓱᐊᖅᑐᒍ, ᐅᖃᐅᓯᑐᐊᑦ ᓲᕐᓗᒃ ᒐᕙᒪᒃᑯᑦ ᐱᓕᕆᕝᕕᖏᑦ 
ᓴᖅᑭᖅᑐᑦ ᑎᑎᕋᖅᑕᐅᓯᒪᓪᓗᑎᑦ ᑕᕝᕙᓂ ᐱᓕᕆᕝᕕᑦᑕ ᐸᕐᓇᐅᑎᖏᓐᓂᒃ ᑕᒪᒃᑯᓂᖓ ᓇᓕᐊᓐᓂᑐᐃᓐᓇᖅ ᐅᖃᐅᓯᖃᓲᖅ. 

ᑐᑭᓯᒋᐊᖅᑎᑦᑎᓂᖅ
ᑕᒪᓐᓇ ᐊᔭᐅᕆᓂᐅᔪᖅ ᐱᖃᓯᐅᔾᔨᒻᒪᑦ ᑐᑭᓯᒋᐊᖅᑎᑦᑎᓗᓂ.  ᑕᐃᒪᐃᑦᑐᖃᖅᑎᓪᓗᒍ ᒪᑐᐃᖅᓯᓲᖑᕗᒍᑦ ᐱᓕᕆᐊᒃᓴᑎᓐᓂᑦ 
ᐊᒻᒪᓗ ᒪᑐᓯᓲᖑᓪᓗᑕ ᑕᐃᑲᓂᒃᓴᐃᓐᓇᖅ ᐅᓪᓗᕐᒥᒃ ᐊᒻᒪᓗ ᖃᓄᐃᓕᐅᖅᑐᖃᓗᐊᕌᓗᒃᐸᒐᓂ ᑭᒡᒐᑐᖅᑕᑎᓐᓂ.  ᐊᓪᓚᕝᕕᕗᑦ 
ᓂᕆᐅᓲᖅ ᖃᐅᔨᒋᐊᕐᕕᐅᓇᓱᐊᖃᑦᑕᕐᓂᐊᕋᑦᑕ ᐃᓄᓐᓂᒃ ᐃᑲᔪᖅᑕᐅᔪᒪᔪᓂᒃ ᐱᔾᔪᑎᖃᖅᑎᓪᓗᒋᑦ ᐊᓪᓚᕕᑦᑕ 
ᐱᓇᓱᐊᒐᕆᙱᑕᖏᓐᓂᒃ.  ᑕᐃᒪᐃᑦᑐᖃᓕᖅᑎᓪᓗᒍ, ᑭᒡᒐᖅᑐᐃᔨᐅᔪᑦ ᐃᑲᔪᖅᑐᐃᓲᑦ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᖏᓐᓂᑦ 
ᑐᑭᓯᒋᐊᖅᑎᑎᓪᓗᑎᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ ᐃᑲᔪᕋᔭᖅᑐᓄᑦ ᑐᕌᖅᑎᑦᑎᓲᖑᓪᓗᑎᑦ.

ᓇᒻᒥᓂᖅ ᑭᒡᒐᖅᑐᕋᓱᐊᖅᑐᑦ ᐃᑲᔪᖅᑐᖅᑐᒋᑦ
ᐊᔭᐅᕆᔩᑦ ᑲᔪᖏᖅᓴᐃᓲᑦ ᐊᒻᒪᓗ ᐃᑲᔪᖅᑐᐃᓪᓗᑎᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᓇᒻᒥᓂᖅ ᖃᓄᐃᓕᐅᕈᒪᔭᒥᓂᒃ 
ᐅᖃᐅᓯᖃᖁᓪᓗᓂᒋᑦ ᐊᒻᒪᓗ ᒐᕙᒪᒃᑯᓐᓂᒃ ᐃᖅᑲᓇᐃᔭᖃᑎᖃᓲᖑᓪᓗᑎᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᔨᑦᑎᕋᓲᑦ 
ᑲᑐᔾᔨᖃᑎᒌᖏᓐᓂᒃ ᖃᐅᔨᒪᓇᑦᑎᐊᖁᓪᓗᒍ ᑕᐅᑦᑐᖏᑦ ᐃᓱᒪᒋᔭᖏᓪᓗ ᓱᕈᓰᑦ ᒪᒃᑯᑦᑐᓪᓗ ᖃᐅᔨᒋᐊᕐᕕᐅᖃᑦᑕᕋᓗᐊᕐᒪᖔᑕ, 
ᑐᓴᖅᑕᐅᓗᑎᒃ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓪᓗᑎᑦ ᐱᔾᔪᑎᓄᑦ ᐊᑦᑐᐃᓂᓕᓐᓄᑦ ᑖᒃᑯᓄᖓ.ᑐᓴᖅᑕᐅᓗᑎᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓪᓗᑎᑦ ᐱᔾᔪᑎᓄᑦ ᐊᑦᑐᐃᓂᓕᓐᓄᑦ ᑖᒃᑯᓄᖓ.  ᑕᒪᓐᓇ ᐃᑲᔪᖃᑦᑕᕐᓂᕗᑦ ᐱᖃᓯᐅᔾᔨᔪᓐᓇᕐᒥᔪᖅ 
ᑐᑭᓯᒋᐊᕈᑎᓂᑦ ᐊᒻᒪᓗᑦᑕᐅᖅ ᐃᑲᔪᖅᑐᖅᑐᑎᑦ ᑭᒡᒐᖅᑐᐃᔪᑦ ᖃᓄᐃᓕᐅᕈᓐᓇᕐᓂᖏᓐᓂᒃ.

ᐃᑲᔪᖅᑐᐃᒋᐊᕐᓂᕐᒧᑦ ᖃᓄᐃᓕᐅᕆᐊᙵᕐᓂᖅ
ᐱᓕᕆᐊᖃᓲᖑᔪᒍᑦ ᐊᔭᐅᕆᔩᑦ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᐃᓄᐃᑦ ᐊᑐᓂ ᐊᑲᐅᙱᓕᐅᕈᑎᓂᑦ ᐋᖅᑮᓇᓱᐊᖅᑎᓪᓗᒋᑦ 
ᑲᒪᒋᔭᐅᑦᑎᐊᕐᓂᐊᕐᒪᑦ ᐱᔾᔪᑎᒋᔭᐅᔪᖅ.  ᑕᒪᒃᑯᐊ ᐃᓄᐃᑦ ᐃᑲᔪᖅᑐᒋᑦ ᖃᐅᔨᒋᐊᕐᕕᖃᓲᖑᔪᒍᑦ ᒐᕙᒪᒃᑯᓐᓂ ᐱᓕᕆᕝᕕᓂᑦ. 
ᐊᔭᐅᕆᔩᑦ ᐃᖅᑲᓇᐃᔭᖅᑎᕗᑦ ᐃᑲᔪᓗᐊᓲᑦ ᐅᖄᓚᒋᐊᙵᖅᑐᑎᑦ ᐱᔨᑦᑎᕋᖅᑎᓄᑦ, ᓇᒻᒥᓂᖅ ᐱᓕᕆᐊᖃᕐᓂᐊᕐᒪᑕ ᐃᑲᔪᖅᑐᒋᑦ 
ᐊᒻᒪᓗ ᐃᑲᔪᕈᓐᓇᖅᑐᓄᑦ ᑐᕌᖅᑎᓲᕆᓪᓗᒋᑦ.  ᑕᐃᒪᐃᑦᑐᖃᖅᑎᓪᓗᒍ ᐱᔭᕇᖅᑕᐅᓲᖅ ᕿᓚᒥᑯᓗᒃ.

ᑕᒪᐃᓐᓂᓕᒫᖅ ᑲᒪᒋᒋᐊᖅᑐᒋᑦ ᐊᔭᐅᕆᔾᔪᑎᓪᓗᒋᑦ ᖃᓄᐃᓕᐅᕆᐊᙵᕐᓂᖅ
ᑕᒪᐃᓐᓂᓕᒫᖅ ᑲᒪᒋᒋᐊᖅᑐᒋᑦ ᐊᔭᐅᕆᔾᔪᑎᓪᓗᒋᑦ ᖃᓄᐃᓕᐅᕆᐊᙵᕈᑎᖃᓕᓲᖑᕗᒍᑦ ᑕᒪᐃᓐᓂᑦᑎᐊᒻᒪᕆᒃ 
ᐊᔭᐅᕆᑐᐃᓐᓇᓂᕐᒧᑦ ᐃᑲᔪᖅᑐᐃᓗᓂ ᐊᒻᒪᓗ ᓇᒻᒥᓂᖅ ᖃᓄᐃᓕᐅᕋᓱᐊᖁᓪᓗᒋᑦ ᐃᑲᔪᕋᓱᐊᖅᑎᓪᓗᑕ ᓈᒻᒪᓂᙱᒐᐃᒻᒪᑕ.  
ᑕᐃᒪᐃᑦᑐᖃᖅᑎᓪᓗᒍ, ᑲᒪᒋᐊᓯᑦᑎᐊᒻᒪᕆᓲᖑᕗᒍᑦ ᓲᕐᓗ ᓇᒻᒥᓂᖅ ᐃᓄᐃᑦ ᖃᓄᐃᓕᐅᕈᓐᓇᕐᓂᖏᓐᓂᒃ ᐅᖃᐅᔾᔪᖅᑐᒋᑦ, 
ᑲᑎᒪᖃᑎᒋᓲᕆᓪᓗᒋᑦ ᐊᒥᓱᑦ ᐱᔨᑦᑎᕋᖅᑎᐅᔪᑦ, ᑲᑎᒪᖃᑎᒋᓲᕆᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓘᓐᓃᑦ ᑕᒪᒃᑯᓂᖓᓗ 
ᐱᓕᕆᖃᑎᓕᖕᓂᒃ (ᓲᕐᓗ ᐊᖏᔪᖅᑳᕆᔭᐅᔪᖅ ᐊᖏᔪᖅᑳᙳᐊᕐᓘᓐᓃᑦ), ᑲᑎᒪᖃᑕᐅᓲᖑᓪᓗᑕ/ᐋᖅᑮᓱᖑᓪᓗᑕᓘᓐᓃᑦ 
ᐃᑲᔪᖅᑐᖅᑕᐅᔭᕆᐊᓕᖕᓂᒃ ᑲᑎᒪᓂᐅᔪᓂᑦ ᐊᒻᒪᓗ ᐱᓕᕆᐊᖃᖅᑐᑕ ᐊᓯᐊᒎᕐᓗᓂ ᐊᐃᕙᐅᑎᔪᑦ ᐋᖅᑮᖃᑎᒌᑦᑎᓐᓇᓱᐊᖅᑐᒋᑦ. 
ᑕᐃᒪᐃᓐᓂᖏᓐᓄᑦ, ᑕᒪᒃᑯᐊ ᐊᑯᓂᐅᓛᖑᓲᑦ ᐱᔭᕇᕋᓱᐊᖅᑐᒋᑦ..

ᐊᒥᓱᑦ ᑭᒡᒐᑐᖅᑕᕗᑦ ᐃᓱᒪᒋᒋᐊᖅᑐᒋᑦ ᐊᔭᐅᕆᔾᔪᑎᒋᓇᓱᐊᖅᑐᒋᑦ
ᐃᑲᔪᖅᑐᖅᑐᒋᑦ ᐊᑐᓂᑦ ᓱᕈᓰᑦ ᒪᒃᑯᑐᓪᓗ ᐱᔾᔪᑎᖏᓐᓂᒃ ᐱᒻᒪᕆᐊᓘᒻᒪᑦ ᐱᕐᔪᐊᖑᓪᓗᓂ, ᑭᓯᐊᓂᓕ, ᐱᒻᒪᕆᐅᓯᓐᓈᕆᕗᖅ 
ᓇᓗᓇᐃᕐᓗᒋᑦ ᓱᒻᒪᑦ ᑕᒪᒃᑯᐊ ᐱᔾᔪᑎᖃᐅᕐᒪᖔᑕ ᐊᒻᒪᓗ ᐊᑐᓕᖁᔨᓗᓂ ᐊᓯᔾᔩᖁᔨᔾᔪᑎᓂᑦ ᐃᓕᖅᑯᓯᕆᔭᐅᔪᓂᑦ 
ᐃᑲᔪᖅᑐᖅᑕᐅᔾᔪᑎᖏᑦ ᐱᐅᓯᕚᓪᓕᕐᓂᐊᕐᒪᑕ

ᐊᒥᓱᑦ ᑭᒡᒐᑐᖅᑕᕗᑦ ᐃᓱᒪᒋᒋᐊᖅᑐᒋᑦ ᐊᔭᐅᕆᔾᔪᑎᒋᓇᓱᐊᓕᓲᕗᑦ ᐊᑐᐊᒐᑦ ᐃᓕᖅᑯᓰᓪᓗ ᐊᕝᕕᐊᕈᑕᐅᓕᕋᐃᒻᒪᑕ 
ᐱᔨᑦᑎᕋᕈᑎᖏᓐᓂᒃ ᐱᓕᕆᐊᓂᓪᓗ ᐃᑲᔪᖅᑐᐃᓇᓱᐊᖅᑎᓪᓗᒋᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ.  ᑖᒃᑯᐊ ᐃᑲᔪᖅᑐᐃᓂᕆᔭᕗᑦ 
ᑐᕌᖓᔪᑦ ᐱᔾᔪᑎᓄᑦ ᐊᑦᑐᐃᓂᖃᖅᑎᓪᓗᒋᑦ, ᐅᕝᕙᓘᓐᓃᑦ ᐊᑦᑐᐃᓂᖃᕐᓂᐊᖅᑎᓪᓗᒋᑦ, ᑕᒪᐃᓐᓂᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ 
ᑲᒪᒋᒋᐊᙵᓲᖑᕗᑦ.  ᖃᑯᑎᒃᑯᑦ, ᐊᑐᓂᑦ ᐃᓄᐃᑦ ᐃᑲᔪᕋᓱᐊᖅᑐᒋᑦ ᐱᔾᔪᑎᖏᑦ ᓴᖅᑭᐸᓪᓕᐊᔪᓂᑦ ᐱᔾᔪᑎᓂᒃ 
ᖃᓄᐃᓕᐅᕈᑕᐅᔪᓂᓪᓗ ᓇᓗᓇᕈᓐᓃᕈᑎᒋᓲᕗᑦ ᐱᔾᔪᑏᑦ ᓴᖅᑭᐸᓪᓕᐊᒻᒪᑕ

ᓇᓗᓇᐃᖅᑐᒋᑦ ᑕᒪᒃᑯᐊ ᐋᖅᑭᓱᖅᑕᐅᓯᒪᔪᑦ ᐊᕝᕕᐊᕈᑎᖃᑐᐃᓐᓇᓕᖅᑎᓪᓗᒋᑦ ᐱᔾᔪᑎᒋᔭᐅᖔᓕᖅᑐᑎᑦ, ᐊᓪᓚᕝᕕᕗᑦ 
ᐊᑐᓕᖁᔨᒍᓐᓇᖅᐳᖅ ᖃᓄᐃᓕᐅᖔᕈᓐᓇᕐᓂᖏᓐᓂᒃ ᒐᕙᒪᒃᑯᑦ ᐊᒻᒪᓗ ᐃᓕᖅᑯᓯᖏᓐᓂᑦ, ᐱᖁᔭᖏᓐᓂᑦ, ᐊᑐᐊᒐᖏᓐᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐊᐅᓚᔾᔪᓯᖏᓐᓂᒃ ᐃᑲᔪᖅᑐᐃᖔᕋᔭᕐᒪᑕ ᑕᒪᐃᓐᓂᑦ ᐱᐅᓯᕚᓪᓕᑎᑦᑎᓗᑎᑦ ᐊᒻᒪᓗ ᐱᐅᓂᖅᓴᓂᒃ 
ᐱᔨᑦᑎᕋᕈᓐᓇᓕᕐᓗᑎᑦ ᓱᕈᓯᕐᓄᑦ, ᒪᒃᑯᑦᑐᓄᑦ ᐊᒻᒪᓗ ᐃᓚᖏᓐᓄᑦ

ᐊᒥᓱᑦ ᑭᒡᒐᑐᖅᑕᕗᑦ ᐃᓱᒪᒋᒋᐊᖅᑐᒋᑦ ᐊᔭᐅᕆᔾᔪᑎᒋᓇᓱᐊᖅᑐᒋᑦ ᐱᖃᓯᐅᔾᔨᔪᓐᓇᖅᑐᖅ ᓯᕗᒧᐊᑦᑎᑦᑎᖔᕋᓱᐊᕐᓗᑕ 
ᐊᓯᔾᔨᕈᑎᐅᔪᓂᑦ ᐃᖅᑲᓇᐃᔭᖃᑎᒋᓗᒋ

ᕿᒥᕐᕈᓲᕆᓪᓗᒋᑦ ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ
ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᓪᓚᕝᕕᖓ ᕿᒥᕐᕈᔪᓐᓇᒥᒻᒪᑕ ᐋᓐᓂᕐᔪᐊᖅᑐᒥᓂᕐᓂᑦ ᑐᖁᔪᒥᓂᕐᓂᓗ ᓱᕈᓰᑦ 
ᒪᒃᑯᑐᓪᓘᓐᓃᑦ.  ᕿᒥᕐᕈᓂᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᐊᑐᓕᖁᔨᑎᑦᑎᒍᑕᐅᒍᓐᓇᖅᑐᑦ ᑕᐃᒪᓐᓇᐃᑦᑐᖃᒃᑲᓐᓂᖁᓇᒍ.  
ᕿᒥᕐᕈᓂᐅᔪᓪᓗ ᒪᒥᓴᕈᑎᒋᔭᐅᔪᓐᓇᖅᑐᑦ ᑐᑭᓯᒋᐊᕈᑎᒋᔭᐅᓗᑎᓪᓗ ᐃᓚᒌᖑᔪᓄᑦ.  ᐊᓪᓚᕝᕕᕗᑦ ᐃᓱᒪᖃᕆᐊᓲᖅ ᑕᒪᒃᑯᐊ 
ᕿᒥᕐᕈᓂᐅᔪᑦ ᐃᑉᐱᓐᓂᐊᓂᕐᒧᑦ ᐋᓐᓂᖅᓴᕋᐃᒍᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᐃᑲᔫᑎᒻᒪᕆᖕᓂᒃ ᐊᑐᐃᓐᓇᐅᒪᔪᖃᕆᐊᖃᖅᑐᓂ 
ᐊᒻᒪᓗ ᐊᑯᓂᐅᔪᖅ ᑲᒪᒋᔭᐅᓲᖑᓪᓗᑎᓪᓗ ᓯᕗᒧᐊᑦᑎᐊᖁᓪᓗᒋᑦ.  ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐅᓪᓗᒥᐅᔪᖅ ᐃᖅᑲᓇᐃᔮᕆᕙᕗᑦ 
ᑕᒪᓐᓇ ᐅᔾᔨᕈᓱᑦᑎᐊᖅᑐᒻᒪᕆᐅᓪᓗᑕ ᑲᒪᒋᑦᑎᐊᑕᒻᒪᕆᐊᓗᒋᓪᓗᒍᓗ.  ᑕᐃᒪᐃᓐᓂᖏᓐᓄᑦ, ᑕᒪᓐᓇ ᐃᓚᖓ ᐊᓪᓚᕕᑦᑕ 
ᐱᓕᕆᐊᕆᓲᖓ ᐅᓪᓗᒥᐅᔪᖅ ᐊᐅᓚᓂᖃᙱᑦᑐᖅ ᓱᓕ ᐊᒻᒪᓗ ᐱᖁᔭᖅᑎᒍᑦ ᓱᓕ ᖃᓄᐃᓕᐅᕆᐊᖃᕈᑎᒋᙱᑕᕗᑦ.

ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᒃᑐᒋᑦ
ᓱᕈᓯᑉ ᐱᔪᓐᓇᐅᑎᖏᑦ ᑲᒪᒋᔭᐅᓐᓂᙱᒐᐃᒻᒪᑕ, ᑐᑭᓯᕚᓪᓕᖅᓯᒪᙱᓐᓂᖏᓐᓄᑦ ᖃᐅᔨᒪᙱᓐᓂᖏᓐᓄᓪᓗ 
ᐱᔾᔪᑎᖃᓗᐊᙳᐊᓲᑦ.  ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑦᑎᐊᖃᑦᑕᕈᑎᑦ ᐱᕐᔪᐊᖑᒐᔭᖅᑐᖅ ᐊᓪᓚᕕᑦᑕ 
ᐱᓕᕆᐊᕆᓇᓱᐊᖅᑕᖏᓐᓂᑦ.  ᐊᓪᓚᕝᕕᕗᑦ ᓱᖅᑯᐃᓇᑦᑎᐊᖅᑐᑯᓗᖕᓂᒃ ᐱᓕᕆᐊᖃᖅᑎᑕᐅᕗᑦ ᐃᓕᓐᓂᐊᑎᑦᑎᓗᑎᑦ  
ᐃᓄᖕᓂᒃ ᑭᒃᑯᑐᐃᓐᓇᕐᓂᑦ ᐱᓕᕆᐊᖏᓐᓂᒃ ᐊᒻᒪᓗ ᐅᔾᔨᕈᓱᓕᖅᑎᑦᑎᒋᐊᖃᖅᑐᑎᑦ ᑕᒪᓐᓇ ᐱᓇᓱᐊᖅᑕᑎᓐᓃᑦᑐᓂ 
ᐱᖁᔭᖅᑎᒍᑦ.  ᑕᐃᒪᐃᒐᐃᒍᑦᑕ, ᐊᓪᓚᕝᕕᕗᑦ ᐃᑲᔪᕋᔭᕐᒥᔪᖅ ᒪᒃᑯᑦᑐᓂᑦ ᐃᓕᑉᐹᓪᓕᕐᓗᑎᑦ ᓇᒻᒥᓂᖅ ᓯᕗᒧᐊᑦᑎᒋᐊᕐᓗᑎᑦ 
ᓂᐱᖏᑦ ᑐᓴᖅᑕᐅᖃᑦᑕᓂᐊᕐᒪᑕ ᐊᒻᒪᓗ ᑭᙴᒪᒋᔭᖏᑦ ᐊᑐᖁᔭᖏᓪᓗ ᐃᑉᐱᒋᔭᐅᑦᑎᐊᓂᐊᕐᒪᑕ.

ᑐᓴᐅᒪᖃᑎᒌᒃᑎᐊᖃᑦᑕᕈᓐᓇᕋᑦᑕ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᖕᓂᖅᓴᐅᓕᕈᓐᓇᕐᒪᑕ ᐊᔾᔨᒌᙱᑐᒃᑯᑦ ᐊᑐᕐᓗᑕ 
ᓲᕐᓗᒃ ᐅᓂᒃᑳᖃᑦᑕᕐᓗᑕ ᐊᒻᒪᓗ ᐃᓄᓐᓂᑦ ᑭᒃᑯᑐᐃᓐᓇᕐᓂᑦ ᐱᓕᕆᖃᑎᖃᕆᐊᙵᖃᑦᑕᕐᓗᑕ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ 
ᒪᒃᑯᑦᑐᓂᑦ ᐱᔨᑦᑎᕋᖅᑏᑦ ᑲᑐᔾᔨᖃᑎᒌᖏᖕᓂᒃ, ᓄᓇᓕᖕᓄᑦ ᓂᐅᕐᕈᖃᑦᑕᕐᓗᑕ, ᐱᔨᑦᑎᕋᖅᑎᓄᑦ ᑐᑭᓯᕚᓪᓕᑎᑦᑎᓗᑕ 
ᑲᑎᒪᖃᑎᖃᖃᑦᑕᕐᓗᑕ, ᐊᒻᒪᓗ ᐅᖃᓕᒫᒐᕋᓛᑦ ᑲᑎᖅᓱᖅᓯᒪᔪᓪᓗ ᑎᑎᕋᖅᓯᒪᔪᑦ ᑐᓂᐅᖅᑲᖃᑦᑕᕐᓗᒋᑦ.  ᐱᖁᔭᖅᑎᒍᑦ 
ᖃᓄᐃᓕᐅᕆᐊᖃᕐᓂᖏᑦ ᐱᓪᓗᒋᑦ, ᐊᓪᓚᕝᕕᕗᑦ ᐱᓕᕆᐊᖃᖅᓯᒪᔮᖃᕐᓂᐊᖅᑐᖅ ᖃᓄᐃᑦᑐᓂᑦ ᐱᕕᖃᕐᒪᖔᑕ 
ᖃᐅᔨᓴᖃᑦᑕᕐᓗᑎᑦ ᐃᓚᓕᐅᑎᖃᑦᑕᖅᑕᐅᓗᑎᑦ ᒪᒃᑯᑦᑐᑦ ᐊᒻᒪᓗ ᓄᓇᓕᐅᔪᑦ ᓄᓇᕗᒥ.  ᑕᒪᓐᓇ ᐃᖅᑲᓇᐃᔮᕗᑦ, 
ᓴᖅᑮᑎᑦᑎᖔᕐᓂᐊᕐᒪᑦ, ᐃᑲᔪᕐᓗᓂᓗ ᐊᓪᓚᕕᑦᑎᓐᓂᑦ ᐃᓕᓐᓂᐊᕐᓗᑎᑦ ᐱᔾᔪᑎᓂᒃ ᐊᑦᑐᐃᓂᖃᖅᑐᓂᑦ ᓄᓇᕗᒥ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᓄᓇᓕᒻᒥᐅᑕᐅᓂᖏᑦ ᑕᐅᑐᓐᓂᖏᑦ ᒪᓕᓪᓗᒋᑦ.



10 |  ᐱᓕᕆᕝᕕᑉ ᐸᕐᓇᐅᑎᖏᑦ 

ᐊᓪᓚᕕᑦᑕ ᐱᓇᓱᐊᒐᖏᑦ
ᐱᓇᓱᐊᒐᕆᔭᐅᓗᐊᙳᐊᕐᓂᐊᖅᑐᑦ 2016-2019 ᐱᓕᕆᕝᕕᑦᑕ ᐸᕐᓇᐅᑎᖏᑦ ᐅᑯᐊᖑᕗᑦ:

ᐱᓇᓱᐊᒐᖅ ᓯᕗᓪᓕᖅ: ᐋᖅᑮᓗᑕ ᐊᓪᓚᕕᒻᒥᑦ ᐃᑲᔪᖅᑐᐃᒍᓐᓇᖅᑐᒥᒃ ᐱᐅᔪᒥᒃ ᐊᔭᐅᕆᔾᔪᑎᓂᑦ ᐃᑲᔫᑎᓂᒃ 
ᐱᔨᑦᑎᕋᖃᑦᑕᕐᓂᐊᕋᑦᑕ ᓱᕈᓯᕐᓄᑦ, ᒪᒃᑯᑦᑐᓄᑦ ᐊᒻᒪᓗ ᐃᓚᖏᓐᓄᑦ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ:ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐊᓪᓚᕝᕕᖓ ᓄᑖᖑᒻᒪᑦ ᑎᒥᐅᔪᖅ ᓄᓇᕗᒥ.  
2014-15-ᖑᑎᓪᓗᒍ ᐱᕐᔪᐊᖑᓚᐅᕋᓗᐊᖅᑐᓂ ᐊᕐᕌᒍᒥ ᐊᓪᓚᕝᕕᒃ ᐱᕙᓪᓕᐊᒍᑎᒋᔭᐅᓪᓗᓂ, ᐃᖅᑲᓇᐃᔮᖃᖅᑐᒻᒪᕆᐅᕗᒍᑦ  
ᓱᓕ ᐊᕐᕌᒎᓂᐊᖅᑐᓂᑦ.  ᐊᓪᓚᕝᕕᕗᑦ ᐱᕙᓪᓕᐊᓕᕋᑖᖅᑎᓪᓗᒍ, ᐃᖅᑲᓇᐃᔮᖃᓚᐅᖅᑐᒍᑦ ᑐᙵᕕᓕᐅᑦᑎᐊᖅᑐᑕ ᑕᒪᓐᓇᓗ 
ᐊᓪᓚᕕᑦᑕ ᑲᒪᒌᖕᓇᕋᓱᐊᖏᓐᓇᓂᐊᖅᑐᓂᐅᒃ.  ᐊᓪᓚᕝᕕᕗᑦ ᐃᓕᓴᖅᓯᓯᒪᒻᒪᑦ ᐊᔾᔨᐅᙱᑦᑐᒥᒃ ᐱᕕᖃᕋᑦᑕ ᐋᖅᑭᒃᓱᐃᓗᑕ 
ᐃᑲᔪᕐᓂᕐᒧᑦ ᐱᓕᕆᐊᕐᓂᑦ ᐱᔨᑦᑎᕋᖅᑎᑦᑎᒍᑕᐅᒐᔭᖅᑐᑦ ᐊᔾᔨᐅᙱᑦᑐᓂᑦ ᒪᒃᑯᑦᑐᑦ ᓄᓇᕗᒥᐅᓂᑦ ᐊᒻᒪᓗ 
ᐃᑲᔪᖅᑐᐃᓂᖃᕐᓂᖏᑎᒍᑦ ᑲᒪᒋᔭᐅᒍᓐᓇᖅᑐᓂ ᒪᓕᑦᑐᒋᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᓪᓗ.  
ᐱᕙᓪᓕᐊᖏᓐᓇᕐᓂᕗᑦ ᐱᐅᓯᕚᓪᓖᓐᓇᕐᓗᓂ ᐊᓪᓚᕝᕕᕗᑦ ᐱᓕᕆᕝᕕᑉ ᐸᕐᓇᐅᑎᖏᑦ ᐊᑐᖅᑕᐅᕙᓪᓕᐊᑎᓪᓗᒋᑦ 
ᐱᓇᓱᐊᒐᖃᕐᓂᑎᓐᓄᑦ ᑐᑭᒧᐊᕈᑎᒋᔭᐅᖃᑦᑕᓂᐊᖅᑐᑦ ᑕᒪᐃᓐᓄᑦ ᐊᓯᖏᓐᓄᑦ ᐃᓗᓕᖏᓐᓃᑦᑐᑦ ᐱᓕᕆᕝᕕᑦᑕ 
ᐸᕐᓇᐅᑎᖏᓐᓂᑦ.

ᐱᓇᓱᐊᖅᑕᕗᑦ ᑭᖑᓪᓕᖅ: ᒪᑭᒪᔪᓐᓇᖅᓯᓗᑕ ᐱᓕᕆᐊᖃᕐᓂᑎᒍᑦ ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᓪᓗᒋᑦ ᐱᕙᓪᓕᐊᑎᓪᓗᒋᓪᓗ.  

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᓪᓚᕝᕕᖓ ᓄᓇᕗᒥ ᓯᕗᓕᖅᑎᐅᓂᐊᖅᑐᖅ 
ᑲᑐᔾᔨᒌᖑᓗᓂ ᐱᓕᕆᐊᖃᓗᐊᖅᑐᖅ ᓱᕈᓯᕐᓂᑦ ᐃᑲᔪᖅᑐᐃᔨᐅᓗᓂ ᐊᔭᐅᕆᓂᒃᑯᑦ ᐱᔪᓐᓇᐅᑎᖏᓐᓂᓪᓗ ᑲᒪᒋᔭᖃᖃᑦᑕᕐᓗᓂ.  
ᑕᒪᓐᓇ ᓄᑖᖑᒻᒪᑦ ᐊᒻᒪᓗ ᐊᑐᖅᑕᐅᓚᐅᖅᓯᒪᒐᓂ ᓄᓇᕗᒥ.  ᐊᓪᓚᕝᕕᕗᑦ ᐱᓕᕆᐊᖃᓗᐊᙳᐊᕐᓂᐊᖅᑐᖅ 
ᒪᑭᒪᑎᑦᑎᓇᓱᐊᕐᓗᓂ ᑕᒪᒃᑯᓂᖓ, ᖃᐅᔨᒪᓇᑦᑎᐊᖅᑎᑦᑎᓕᕐᓗᑎᑦ ᖃᐅᔨᒪᔨᓄᑦ ᐅᖃᐅᔾᔨᒋᐊᖅᑎᑦᑎᔨᑕᖃᖃᑦᑕᓂᐊᕐᒪᑦ 
ᐊᓪᓚᕕᑦᑎᓐᓂᑦ ᑕᒪᐃᓐᓄᑦ ᑎᒍᒥᐊᖅᑎᐅᖃᑕᐅᔪᓄᑦ.  ᑕᐃᒪᓐᓇᐃᒍᓐᓇᖁᓪᓗᑕ, ᐃᖅᑲᓇᐃᔭᖅᑏᑦ ᐱᓕᒻᒪᒃᓴᕆᐊᖃᕐᓂᑦ 
ᐱᕙᓪᓕᐊᒋᐊᖃᕐᓂᖏᓪᓗ ᓇᓗᓇᐃᖅᑕᐅᓂᐊᖅᑐᑦ ᐊᒻᒪᓗ ᑲᒪᒋᔭᐅᓗᑎᑦ ᐃᑲᔪᖅᑐᖅᑕᐅᓗᑎᑦ ᐃᖅᑲᓴᐃᔭᖅᑏᑦ ᓄᑖᕐᓂᑦ 
ᐃᖅᑲᓇᐃᔮᖅᑖᑎᓪᓗᒋᑦ ᐱᓕᕆᐊᖃᕐᓗᑎᑦ ᐊᒻᒪᓗ ᐊᓪᓚᕝᕕᒃ ᐱᕈᖅᐸᓪᓕᐊᓯᓐᓈᖅᑎᓐᓇᓱᓪᓗᒍ ᐊᒻᒪᓗ 
ᐱᕙᓪᓕᐊᑎᓐᓇᓱᐊᕐᓗᒍ.. 

ᐱᓇᓱᐊᒐᕗᑦ ᐱᖓᔪᐊᑦ: ᐃᓄᐃᑦ ᑭᒃᑯᑐᐃᓐᓇᐃᑦ ᖃᐅᔨᒪᕚᓪᓕᕐᓂᖅᓴᐅᓕᕐᓗᑎᑦ ᐱᓕᕆᐊᖏᓐᓂᒃ ᐱᖁᔭᖅᑎᒍᓪᓗ 
ᑎᓕᔭᐅᔾᔪᑎᒋᓯᒪᔭᖏᓐᓂᑦ ᐊᓪᓚᕝᕕᑉ.

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᒪᓕᑦᑐᒍ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᖁᔭᖅ, ᐊᓪᓚᕝᕕᕗᑦ ᐃᓄᓐᓂᑦ 
ᑭᒃᑯᑐᐃᓐᓇᕐᓂᑦ ᐱᓕᕆᖃᑎᖃᕆᐊᖃᖅᑎᑦᑎᔪᖅ ᐃᓕᓐᓂᐊᑎᑦᑎᖃᑦᑕᕐᓗᓂᓗ.  ᑲᒪᒋᔭᐅᓗᐊᙳᐊᕋᓱᐊᖅᑐᖅ ᐅᔾᔨᕈᓱᓕᕐᓗᑎᑦ 
ᐊᒻᒪᓗ ᑐᑭᓯᕚᓪᓕᕐᓗᑎᑦ ᐱᓕᕆᐊᖏᓐᓂᒃ ᐊᓪᓚᕕᑦᑕ ᐊᒻᒪᓗ ᓄᓇᕐᔪᐊᕐᒥᒃ ᑲᑐᔾᔨᖃᑎᒌᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ ᓄᓇᕗᒥ.  
ᓄᑖᖑᓪᓗᑕ ᑲᑐᔾᔨᖃᑎᒌᖑᓪᓗᑕ, ᑐᑭᓯᐅᒪᔪᖃᙱᓗᐊᕐᒪᑦ ᐊᓪᓚᕝᕕᕗᑦ ᖃᓄᐃᓕᐅᓲᖑᒻᒪᖔᖅ ᐱᓇᓱᐊᒐᖏᓐᓂᓪᓗ.  
ᑕᐃᒪᐃᓐᓂᖓᓄᑦ, ᐱᓕᕆᐊᖃᕆᐊᖃᖅᑐᒻᒪᕆᐅᕗᒍᑦ ᐱᓕᕆᕝᕕᑦᑕ ᐸᕐᓇᐅᑎᖓᑕ ᐊᑯᓂᐅᓂᕆᓂᐊᖅᑕᖓ ᒪᓕᑦᑐᒍ 
ᐃᑲᔪᖅᑐᐃᒐᔭᖅᑐᓂᑦ ᐊᓪᓚᕝᕕᕗᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᓕᕐᓗᓂ.  ᐱᕐᔪᐊᖑᒻᒪᑦ ᐃᓕᓐᓂᐊᓕᓵᖅᑎᑦᑎᔾᔪᑏᑦ 
ᐱᓕᕆᐊᖏᑦ ᑲᒪᒋᔭᖃᓗᐊᕐᓗᑎᑦ ᑎᒍᒥᐊᖅᑎᐅᖃᑕᐅᔪᓂᑦ ᐃᓕᓐᓂᐊᑎᑦᑎᓗᑎᑦ ᓲᕐᓗᒃ ᓱᕈᓯᕐᓄᑦ, ᒪᒃᑯᑦᑐᓄᑦ ᐊᒻᒪᓗ 
ᐃᓚᖏᓐᓄᑦ, ᐊᒻᒪᓗᑦᑕᐅᖅ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐱᔨᑦᑎᕋᖅᑎᐅᔪᓄᓪᓗ. 

ᐱᓇᓱᐊᒐᕗᑦ ᑎᓴᒪᖓᑦ: ᐃᖅᑲᓇᐃᔭᖃᑎᖃᕆᐊᙵᕐᓗᑕ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ ᐱᐅᓯᕚᓪᓕᖁᓪᓗᒋᑦ 
ᐱᓕᕆᐊᑦ ᐱᔨᑦᑎᕋᕈᑎᖏᓪᓗ ᓱᕈᓱᕐᓄᑦ ᒪᒃᑯᑦᑐᓄᓪᓗ ᓄᓇᕗᒥ. 

ᖃᓄᖅ ᑕᒪᓐᓇ ᑐᖃᕐᒪᖔᖅ: ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᖁᔭᖓ ᐅᖃᖅᓯᒪᕗᖅ ᐱᓕᕆᐊᖏᓐᓂᒃ 
ᓴᙱᓂᖏᓐᓂᓪᓗ ᑲᒪᑎᓪᓗᒋᑦ, ᐊᓪᓚᕝᕕᐅᔪᖅ ᐊᑐᕆᐊᓕᒃ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ.  
ᐊᒻᒪᓗᒃᑲᓐᓂᖅ, ᐱᖁᔭᖅ ᐅᖃᖅᓯᒪᓪᓚᑦᑖᕆᕗᖅ ᐃᓱᒫᓘᑎᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐋᖅᑭᒍᑕᐅᔭᕆᐊᓖᑦ ᐊᐅᓚᓂᒃᑯᑦ 
ᐃᖅᑲᓇᐃᔭᖃᑎᒌᑦᑐᖃᕐᓗᓂ ᐊᒻᒪᓗ ᐃᑉᐱᒍᓱᑦᑎᐊᕐᓂᒃᑯᑦ.  ᐊᓪᓚᕝᕕᕗᑦ ᐅᑉᐱᕈᓱᒃᑐᒻᒪᕆᐅᕗᖅ ᑐᙵᕕᖏᑦ 
ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ ᐊᑐᖅᑕᐅᔭᕆᐊᖃᕐᒪᑦ ᐱᐅᓯᕚᓪᓕᖅᑕᐅᖁᓪᓗᒋᑦ ᐃᓅᓯᖏᑦ ᓱᕈᒪᓰᑦ ᒪᒃᑯᑦᑐᓪᓗ ᓄᓇᕗᒥ 
ᐊᑐᕈᒪᔭᖏᑦ ᐊᑐᖅᑕᐅᒍᓐᓇᖅᓯᓂᐊᕐᒪᑕ.  ᑕᒪᓐᓇ ᐃᓱᒪᒋᒋᐊᖅᑐᒍ, ᐱᕐᔪᐊᒻᒪᕆᐊᓘᕗᖅ ᐊᓪᓚᕝᕕᕗᑦ 
ᐃᖅᑲᓇᐃᔭᖃᑎᖃᑦᑎᐊᓕᕐᓗᑎᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂᑦ ᐱᓕᕆᕝᕕᑦᑕ ᐸᕐᓇᐅᑎᖓ ᐊᑐᖅᐸᓪᓕᐊᓪᓗᒍ.  
ᐊᓪᓚᕝᕕᕗᑦ ᐸᕐᓇᓯᒪᒋᕗᖅ ᑕᒪᓐᓇ ᐊᑐᕐᓂᐊᕋᒥᐅᒃ ᑲᑐᔾᔨᖃᑦᑕᕐᓗᑎᑦ ᑐᑭᓯᒋᐊᕈᑎᓂᑦ ᐱᓇᓱᐊᒐᖏᑦ ᐱᓪᓗᒋᑦ, 
ᓇᓗᓇᐃᔭᐃᖃᑦᑕᕐᓗᓂ ᖃᓄᖅ ᐃᖅᑲᓇᐃᔮᖏᑦ ᐊᑦᑐᐃᓂᖃᕐᓂᐊᕐᒪᖔᑕ ᐃᖅᑲᓇᐃᔮᖏᓐᓄᑦ ᐱᓕᕆᕝᕕᓄᑦ, ᐊᒻᒪᓗ 
ᓱᖅᑯᐃᓇᑦᑎᐊᖅᑐᑯᓗᖕᓂᒃ ᑐᑭᓯᒋᐊᖅᑎᑦᑎᖃᑦᑕᕐᓗᑎᑦ ᐱᖁᔭᖅᑎᒍᑦ ᒪᓕᑦᑕᐅᔭᕆᐊᓕᖏᓐᓂᑦ ᑭᒡᒐᖅᑐᐃᔨ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐱᖁᔭᒍᑦ.  ᐊᓪᓚᕝᕕᕗᑦ ᐅᑉᐱᕈᓱᑦᑐᖅ ᑕᒪᓐᓇ ᐊᑐᕆᐊᙵᕐᓂᐅᔪᖅ ᐃᑲᔪᖅᑐᐃᓂᖃᕐᓂᐊᕐᒪᑦ ᖃᓄᐃᑦᑑᓂᖓᓂᒃ 
ᐃᖅᑲᓇᐃᔭᖃᑎᒌᖃᑦᑕᓂᐊᕐᓂᖏᓐᓂᒃ ᑎᑭᑕᐅᖁᓪᓗᒋᑦ ᐊᔾᔨᒌᔾᔫᒥᔪᑦ ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ.

ᐱᓇᓱᐊᒐᕗᑦ ᑕᓪᓕᒪᖓᑦ: ᐊᓪᓚᕝᕕᕗᑦ ᖃᐅᔨᒪᔭᐅᒃᑲᓕᕐᓗᒍ ᑲᓇᑕᒥ ᓱᕈᓰᑦ ᒪᒃᑯᑐᓪᓗ ᐊᔭᐅᕆᕙᑦᑐᓂᑦ. 

ᖃᓄᖅ ᑕᒪᓐᓇ ᑐᑭᖃᕐᒪᖔᖅ: ᐊᓪᓚᕝᕕᕗᑦ ᐃᖅᑲᓇᐃᔮᖃᕐᓂᐊᕐᒪᑦ ᐃᖅᑲᓇᐃᔭᖃᑎᖃᕆᐊᙵᕐᓗᓂ ᐃᑲᔪᖅᑐᐃᔪᓂᑦ 
ᐊᓯᖏᓐᓂᒃ ᑭᒡᒐᖅᑐᐃᔨᓂᑦ ᐊᓪᓚᕝᕕᖏᓐᓂᑦ ᑲᓇᑕᒥ.  ᐃᓚᒋᔭᐅᒃᑲᕐᓗᑕ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᐅᔪᑦ (CCYA)3 ᐃᖅᑲᓇᐃᔭᕐᓂᑎᒍᑦ ᐃᑲᔪᖅᑕᐅᕚᓪᓕᑐᒻᒪᕆᐅᒍᓐᓇᕐᓂᐊᕋᑦᑕ, ᐊᒻᒪᓗᑦᑕᐅᖅ ᐊᑐᕋᒃᓴᓂᑦ 
ᐃᖅᑲᓇᐃᔮᑦᑎᓐᓄᑦ ᐊᑐᕈᓐᓇᖅᓯᓗᑕ, ᐱᐅᓛᒃᑯᑦ ᐃᓕᖅᑯᓯᕆᔭᐅᓲᑦ ᐃᓕᑉᐹᓪᓕᕐᓗᒋᑦ ᐊᒻᒪᓗ ᖃᐅᔨᓴᕈᑎᒥᓂᕐᓂᑦ 
ᐊᑐᕈᓐᓇᓂᐊᖅᑐᑕ ᕿᒥᕐᕈᖃᑦᑕᕐᓗᒋᑦ.  ᐃᑲᔪᖅᑐᐃᔾᔪᑕᐅᒐᔭᕐᒥᔪᖅ ᑎᑎᕋᖅᓯᒪᓂᖓ 18(2) ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐱᖁᔭᖓᓂ, ᐱᓕᕆᐊᖃᓗᐊᙳᐊᖅᑎᑦᑎᔪᖅ ᑲᓇᑕᒥ ᐊᕕᑦᑐᖅᓯᒪᐅᖅᑐᑦ ᐊᖏᖃᑎᒌᒃᓯᒪᓂᖏᑦ ᑭᒡᒐᖅᑐᐃᔨᐅᔪᑦ ᐊᓪᓚᕝᕕᖏᑦ 
ᑲᓇᑕᒥ.  ᐃᓱᒪᒋᒋᐊᖅᑐᒍ ᖃᓄᑎᒋ ᐱᓕᕆᐊᖃᓲᖑᓂᕗᑦ ᐊᓪᓚᕕᑦᑎᓐᓂᑦ ᐊᒻᒪᓗᒃᑲᓐᓂᖅ ᓄᑖᖑᓂᖓᓄᑦ ᐊᒻᒪᓗ ᖃᑯᑎᒃᑯᑦ 
ᓄᓇᕗᑦ ᒪᒃᑯᑦᑐᑦ ᐊᐅᓪᓚᐅᔾᔭᐅᓲᖑᓂᖏᑦ ᑲᒪᒋᔭᐅᓗᑎᑦ, ᐃᖅᑲᓇᐃᔮᑦᑎᓐᓄᑦ ᐃᑲᔪᖅᑐᐃᔾᔪᑎᖏᑦ ᑲᓇᑕᒥ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐊᔭᐅᕆᔩᑦ ᐊᑑᑎᖃᑦᑎᐊᑐᒻᒪᕆᐅᓂᐊᖅᑐᑦ ᐊᓪᓚᕕᑦᑕ ᐱᕙᓪᓕᐊᓂᖓᓂᒃ ᐊᒻᒪᓗ ᑲᔪᓯᓂᖃᑦᑎᐊᕐᓂᖓᓂᒃ.

3 ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᔩᑦ ᐃᓕᒌᑦᑐᒡᒍᑕᐅᕗᑦ ᓱᕈᓯᕐᓂᑦ ᑭᒡᖓᖅᑐᐃᓲᑦ ᑲᓇᑕᒥ ᐱᓇᓱᐊᒐᓖᑦ ᐃᑲᔪᖅᑐᐃᓗᑎᑦ 
ᐱᔪᓐᓇᐅᑎᖏᓐᓂᒃ ᓱᕈᓰᑦ ᒪᒃᑯᑐᓪᓗ ᐊᒻᒪᓗ ᓂᐱᖏᑦ ᑐᓴᖅᑕᐅᒃᑲᖅᑎᓐᓇᓱᐊᓲᕆᓪᓗᓂᒋᑦ.  ᑖᒃᑯᑎᒎᓇ ᑲᑎᒪᔨᑎᒍᑦ, ᑭᒡᒐᖅᑐᐃᔩᑦ ᓇᓗᓇᐃᖅᓯᓯᒪᔪᑦ 
ᐃᓱᒫᓗᒍᑎᖏᓐᓂᒃ, ᐊᒻᒪᓗ ᐃᖅᑲᓇᐃᔭᖃᑎᒌᓲᑦ ᐋᖅᑭᒃᓱᐃᓇᓱᐊᖅᑐᑎᑦ ᑲᒪᒋᔭᐅᓗᑎᑦ ᑲᓇᑕᒥ ᐱᑕᖃᙱᑎᓪᓗᒍ ᓱᕈᓯᕐᓄᑦ ᑲᒥᓯᓇ ᑲᓇᑕᒥ. 

ᐅᓂᒃᑲᐅᓯᖃᕐᓂᖅ ᓯᕗᓪᓕᐅᔾᔭᐅᓯᒪᔪᓂᑦ 
ᐱᓕᕆᐊᑦᑎᓐᓂᑦ 2015-2016
ᓯᕗᓪᓕᐅᔾᔭᐅᓂᐊᖅᑐᑦ 2015-16
ᐃᖅᑲᓇᐃᔭᖅᑎᑖᕇᕐᓗᑕ ᑕᓪᓕᒪᓄᑦ ᐃᖅᑲᓇᐃᔮᒃᓴᐅᔪᓄᑦ.

ᖃᓄᐃᓕᖓᓕᕐᓂᖓ:
•• ᑕᓪᓕᒪᑦ ᐃᖅᑲᓇᐃᔮᒃᓴᐅᔪᑦ ᐃᓕᔭᐅᓚᐅᖅᓯᒪᔪᑦ ᐊᓪᓚᕕᑦᑎᓐᓄᑦ ᐃᓐᓄᒃᓯᒪᔪᐃᓐᓇᐅᓕᕐᒪᑕ.  ᐊᓪᓚᕝᕕᖕᒥ ᐃᓂᒃᓴᑦ 

ᓴᓂᕐᕙᒃᑕᐅᓯᒪᓕᖅᑐᑦ ᐱᖓᓂᒃ, ᐃᓐᓄᒃᑕᐅᔪᒃᓴᐅᑕᐅᓪᓗᑎᒃ 2015-16 ᐊᕐᕌᒍᐊᓂ.

ᐋᖅᑮᔪᖃᕐᓗᓂ ᐃᓄᐃᑦ ᐊᑐᓂᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖅ, ᐱᓕᕆᐊᖃᓗᐊᙳᐊᕐᓗᑕ ᐱᔭᕇᖅᓯᓗᑕ 
ᐊᑐᐊᒐᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᒪᓕᒐᖏᓐᓂᒃ. 

ᖃᓄᐃᓕᖓᓕᕐᓂᖓ:
•• ᐊᐅᓚᑦᑎᒍᑕᐅᓂᐊᖅᑐᑦ ᐊᑐᐊᒐᐃᑦ ᐊᐅᓚᑦᑎᓂᕐᒧᑦ ᒪᓕᒐᐃᑦ ᐃᑲᔪᖅᑐᐃᓗᑎᑦ ᐊᑐᓂᑦ ᐃᓄᐃᑦ ᐃᑲᔪᖅᑕᐅᓂᖏᓐᓄᑦ 

ᐱᓕᕆᐊᖅ ᐱᔭᕇᖅᓯᒪᓕᖅᑐᑦ.  ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ ᒪᑐᐃᖓᑎᑕᐅᓂᐊᖅᑐᑦ 
ᐃᓐᓄᒃᑕᐅᓯᒪᓕᖅᐸᑕ.

ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᓗᑎᑦ ᐱᕙᓪᓕᐊᑎᑕᐅᔾᔪᑎᒃᓴᖏᓐᓂᓪᓗ ᐃᖅᑲᓇᐃᔮᕐᒥᓄᑦ ᐱᓕᕆᐊᖃᖅᑎᑦᑎᓗᑕ 
ᑲᒪᓗᐊᙳᐊᖅᑐᓂᑦ ᐅᑯᓂᖓ ᐃᖅᑲᓇᐃᔮᕆᓂᐊᖅᑕᑎᓐᓂᑦ: ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᖅ, 
ᐃᓕᖅᑯᓯᖅ ᐃᓕᓐᓂᐊᖅᑕᐅᓂᖓ ᐊᒻᒪᓗ ᐃᓄᐃᑦ ᐱᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ, ᓱᕈᓰᑦ ᐱᔪᓐᓇᐅᑎᖏᓐᓂᒃ 
ᐃᓕᓐᓂᐊᑎᑦᑎᓗᑕ, ᐊᒻᒪᓗ ᐃᒻᒥᓃᖅᑕᐃᓕᒪᑎᑦᑎᓗᓂ ᓄᖅᑲᑎᑦᑎᓂᕐᒧᑦ ᐃᓕᓐᓂᐊᖅᑎᑕᐅᓗᑎᑦ (ASIST).

ᖃᓄᐃᓕᖓᓕᕐᓂᖓ:
•• ᓯᕗᓪᓕᖅᐹᖅ ᐃᓕᓐᓂᐊᖅᑎᑕᐅᓚᐅᖅᑐᖅ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᕐᒥᒃ ᒫᑦᓯ 18, 2015-ᖑᑎᓪᓗᒍ.  

ᑭᖑᓪᓕᕐᒥ ᐃᓕᓐᓂᐊᖅᑕᐅᓛᕐᒥᔪᖅ ᐋᒡᒌᓯ 23, 2015-ᖑᓕᖅᐸᑦ.  ᐃᓕᓐᓂᐊᖅᑎᑕᐅᓚᐅᖅᑐᑦ ᑖᓖᓐ ᔮᓐᓴᓐᒧᑦ, 
ᐱᖁᔭᖅᑎᒍᑦ ᐊᑐᐊᒐᓕᕆᔨ ᐃᑲᔪᖅᑐᐃᔨ RFC-ᑯᑦ ᐊᓪᓚᕝᕕᐊᓄᑦ. 

•• ᐃᓕᓐᓂᐊᖅᑎᑕᐅᓚᐅᖅᓯᒪᒻᒥᔪᑦ ᐃᓄᐃᑦ ᐱᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᒃ ᐄᐳᕈᓪ 22, 2015-ᖑᑎᓪᓗᒍ.  
ᐃᓕᓐᓂᐊᑎᑦᑎᓚᐅᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ.  ᐃᖅᑲᓇᐃᔭᖅᑏᑦ ᑲᑎᒪᑎᑕᐅᓚᐅᕐᒥᔪᑦ ᑖᒃᑯᓂᖓ 
ᐃᓕᓐᓂᐊᖅᑐᑎᑦ ᐱᒻᒪᕆᒋᔭᐅᔪᓂᑦ ᐃᓚᒋᔭᐅᓪᓗᓂ ᐊᓪᓚᕕᑦᑎᓐᓂ ᐃᖅᑲᓇᐃᔭᖅᑏᑦ ᑲᑎᒪᔭᖅᑐᖅᓯᒪᑎᑕᐅᓪᓗᑎᑦ, 
ᒪᐃ 6-8, 2015-ᖑᑎᓪᓗᒍ.  ᐃᓕᓐᓂᐊᖅᑎᑕᐅᓚᐅᕐᒥᔪᑦ ᐃᓄᐃᑦ ᐊᑐᖃᑦᑕᕐᓂᑯᖏᓐᓂᒃ ᔫᓂ 25, 2015-ᖑᑎᓪᓗᒍ.  
ᐃᓕᓐᓂᐊᑎᑦᑎᓚᐅᖅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ.

•• ᐃᓕᓐᓂᐊᖅᑎᑕᐅᓚᐅᕐᒥᔪᑦ ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᐃᓂᖃᕐᓂᖏᑦ ᖃᐅᔨᓴᕐᓂᕐᒥᒃ ᔫᓂ 24, 2015-ᖑᑎᓪᓗᒍ.  
ᐃᓕᓐᓂᐊᑎᑦᑎᓚᐅᖅᓯᒪᔪᑦ UNICEF ᑲᓇᒥᑕ.

•• ᔫᓂ 2015-ᖑᑎᓪᓗᒍ, ᑕᒪᐃᓐᓂ ᐃᖅᑲᓇᐃᔭᖅᑎᓕᒫᑦ ᐊᑎᓕᐅᓚᐅᖅᓯᒪᒻᒥᔪᑦ ᖃᕋᓴᐅᔭᒃᑯᑦ ᐃᓕᓐᓂᐊᖅᑐᑎᑦ ᓱᕈᓰᑦ 
ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ ᓇᓗᓇᐃᒃᑯᑕᖓᓂᒃ.  ᓇᓗᓇᐃᒃᑯᑕᖃᖅᑐᑎᑦ ᐱᔭᕇᖅᓯᓯᒪᔪᑦ ᑎᓴᒪᓂᒃ 
ᐃᓕᓐᓂᐊᕋᒃᓴᓂᒃ; ᓯᕗᓪᓕᖅᐹᖅ ᐃᓕᓐᓂᐊᖅᑕᐅᓚᐅᖅᑐᖅ ᐃᓕᓐᓂᐊᕋᒃᓴᖅ ᐅᑭᐊᒃᓵᖑᑎᓪᓗᒍ 2015-ᒥ.

•• ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᔭᐅᕆᓂᕐᒧᑦ ᖃᐅᔨᒪᔨᑕᐃᑦ, ᓇᓗᓇᐃᔭᐃᔨᖅ ᐃᓚᒌᓄᑦ ᐊᒻᒪᓗ ᐊᖓᔪᖅᑳᖅ  
ᑕᒪᐃᓐᓂᑦ ᑭᒡᒐᑐᖅᑕᐅᓪᓗᑎᑦ/ᖃᐅᔨᓴᖅᑎ ᐱᔭᕇᖅᓯᓚᐅᕐᒥᔪᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐊᓪᓚᕝᕕᑦᑎᓐᓄᑦ 
ᐃᖅᑲᓇᐃᔭᕆᐊᓯᓚᐅᙱᓂᕐᒥᓂᒃ.  ᐃᓕᓐᓂᐊᖅᑕᐅᒃᑲᓐᓂᕋᔭᖅᑐᑦ ᐃᓕᓐᓂᐊᑲᓐᓂᕆᐊᖃᓕᕋᐃᑉᐸᑕ ᐅᖃᑐᐊᕈᑎᑦ 
ᐃᖅᑲᓇᐃᔭᖅᑏᑦ ᐃᓕᓐᓂᐊᑲᓐᓂᕈᒪᓂᕐᒥᓂᒃ. ᐊᓯᖏᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓛᕐᒥᔪᑦ ᐅᑭᐊᒃᓵᖅ 2015.

•• ᓯᑏᕝᕙ 2015-ᒥ, ᑭᒡᒐᑐᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᓚᐅᖅᑐᑦ ᐊᕐᕌᒍᒥ ᒪᕐᕈᐊᖅᑎᖅ ᑲᑎᒪᕕᔾᔪᐊᕐᓂᖃᓲᑦ 
ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒃᑯᑦ. 

ᐱᔭᕇᖅᓯᓗᑎᑦ ᓄᓇᕘᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᓕᕆᐊᑦ ᐱᔨᑦᑎᕋᕈᑏᓪᓗ ᖃᓄᐃᑦᑑᒻᒪᖔᑕ.

ᖃᓄᐃᓕᖓᓕᕐᓂᖓ: 
•• ᑎᑎᖅᑐᖅᑕᐅᖁᔭᐅᓚᐅᖅᓯᒪᔪᑦ ᐱᓕᕆᐊᑦ ᐱᔨᑦᑎᕋᕈᑏᓪᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᓯᑏᕝᕙ 2014−ᖑᑎᓪᓗᒍ.  

ᐊᓪᓚᕕᒻᒥ ᐃᖅᑲᓇᐃᔭᖅᑏᑦ ᖃᐅᔨᒋᐊᒃᑲᓐᓂᓕᓚᐅᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐃᓚᒋᐊᖅᑕᐅᖁᔭᐅᓪᓗᓂ 
ᐊᒻᒪᓗ ᐱᔭᕇᖅᑕᐅᒍᒪᓪᓗᓂ ᖃᓄᐃᑦᑐᑦ ᐱᓕᕆᐊᖑᒻᒪᖔᑕ, ᐱᖃᓯᐅᔾᔨᓪᓗᑎᑦ ᓇᓗᓇᐃᔭᖅᓯᒪᓂᖏᑦ ᓄᓇᕗᑉ 
ᓯᓚᑖᓂ ᐱᔨᑦᑎᕋᖅᑎᐅᔪᑦ, ᐊᒻᒪᓗᑦᑕᐅᖅ ᐅᓐᓂᕐᓘᑎᖃᕐᓂᕐᒧᑦ ᐊᔪᐃᓐᓈᕆᐊᕐᓂᒧᓪᓗ ᐊᐅᓚᓂᖏᑦ.

ᐃᓚᒋᔭᐅᓕᕐᓗᑕ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᔩᑦ (CCYA) ᐊᒻᒪᓗ ᐃᓚᐅᖃᑕᐅᖃᑦᑕᕐᓗᑕ 
ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᓐᓂᒃ.

ᖃᓄᐃᓕᖓᓕᕐᓂᖓ:
•• ᐊᓪᓚᕝᕕᕗᑦ ᐃᓚᒋᔭᐅᓯᒋᐊᓯᓚᐅᖅᓯᒪᔪᖅ ᑖᒃᑯᓄᖓ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᔨᓂᑦ 

ᓯᑏᕝᕙ 2014-ᖑᑎᓪᓗᒍ ᐊᒻᒪᓗ ᐃᓚᐅᖃᑕᐅᑦᑎᐊᓲᖑᓪᓗᑕ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ 
ᑭᒡᒐᖅᑐᐃᔩᑦ ᐱᓕᕆᔩᑦ ᑲᑎᒪᔨᖏᓐᓂᒃ ᐋᖅᑭᓱᖅᑕᐅᓇᓱᐊᖅᑐᓂ ᑲᓇᑕᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ 
ᐊᔾᔨᒌᑦᑐᒡᒍᑏᑦ ᐊᑐᖅᑕᐅᖃᑦᑕᓲᑦ. 

•• ᐅᐱᕐᖔᖅ 2015-ᖑᑎᓪᓗᒍ, ᐊᓪᓚᕝᕕᕗᑦ ᐃᓚᐅᖃᑕᐅᓚᐅᖅᑐᖅ ᑖᒃᑯᓄᖓ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᑭᒡᒐᖅᑐᐃᔩᑦ ᐃᓚᒋᔭᐅᔪᖏᓐᓄᑦ. 

•• ᒫᔾᔨ 2015-ᒥ RCY ᐊᓪᓚᕝᕕᖓ ᐊᑎᓕᐅᓚᐅᖅᑐᖅ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᐅᔪᖅ ᐋᖅᑭᒃᑕᐅᓯᒪᔪᒥᒃ  
ᑲᓇᑕᒥ ᑲᑎᒪᔨᖏᓐᓄᑦ. ᐊᖏᕈᑦ ᐃᑲᔫᑎᔪᖅ ᐸᕝᕕᓇᖁᓇᒍ ᐊᕝᕕᐊᕈᑎᖃᙱᑦᑐᓂᑦ ᐊᒻᒪᓗ ᑭᖑᕙᓗᐊᙱᑦᑐᓂᑦ 
ᐊᑐᕈᓐᓇᕐᓗᑎᑦ ᑭᒡᒐᖅᑐᐃᔾᔪᑎᓕᕆᓂᕐᒧᑦ ᐱᔨᑦᑎᕋᕈᑎᓂᑦ ᓱᕈᓯᕐᓄᑦ ᐃᓚᖏᓐᓄᓪᓗ ᐊᐅᓪᓚᖃᑦᑕᖅᑎᓪᓗᒋᑦ ᑲᓇᑕᒥ 
ᐊᕕᑦᑐᖅᓯᒪᔪᖏᓐᓂᒃ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᖏᓐᓂᑦ.

ᐋᖅᑮᓗᑕ ᑐᓴᐅᒪᖃᑎᒌᕐᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ ᐊᑐᓕᖅᑎᐸᓪᓕᐊᓗᒋᑦ ᐅᑯᐊ:

•• ᑐᓴᐅᒪᖃᑎᒌᕐᓂᕐᒧᑦ ᑎᑎᕋᖅᓯᒪᔪᑦ ᐅᖃᖅᓯᒪᓪᓗᑎᑦ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᖁᔭᖅ. 

•• ᐅᖃᖃᑎᖃᕆᐊᙵᕐᓗᑕ ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᖃᑎᖃᕐᓗᑕ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᓐᓂᒃ ᐅᖃᐅᓯᕆᓗᒍ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ. 

ᖃᓄᐃᓕᖓᓕᕐᓂᖓ:
•• ᑎᑎᕋᕆᐊᙵᖅᓯᒪᔪᑦ ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎ ᐱᓕᕆᐊᖃᓗᐊᖅᑐᑦ ᑐᑭᓯᒋᐊᕈᑏᑦ 

ᖃᐅᔨᔭᐅᒃᑲᖅᑕᐅᑎᓐᓇᓱᐊᕐᓗᒋᑦ ᑎᒍᒥᐊᖅᑎᐅᔪᓄᑦ ᐅᖃᖃᑎᒌᖃᑦᑕᕆᐊᖃᓲᑦ ᒪᓕᑦᑐᒋᑦ ᑭᒡᒐᖅᑐᐃᔨ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐱᖁᔭᖓᓂᒃ ᐱᔭᕇᖅᑕᐅᓚᐅᖅᓯᒪᔪᖅ ᔫᓂ 2015-ᖑᑎᓪᓗᒍ.  ᑐᑭᓯᒋᐊᖅᑎᓐᓇᓱᐊᖅᑕᕗᑦ – 
ᐱᖃᓯᐅᑎᓪᓗᒋ ᐃᓄᒃᑎᒍᑦ ᑲᑎᒪᖃᑎᒋᓪᓗᒋ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ, ᐅᖄᓚᕕᒋᕙᒃᑐᒋᓪᓗ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐱᔨᑦᑎᕋᖅᑏᑦ, ᐋᖅᑭᓱᖅᑕᐅᓪᓗᑎᑦ ᑎᑎᕋᖅᓯᒪᔪᑦ ᓱᕈᕙᓯᕐᓄ ᑦᒪᒃᑯᑦᑐᓄᓪᓗ ᐱᔨᑦᑎᕋᖅᑏᑦ, ᐊᒻᒪᓗ 
ᑎᑎᖅᑲᓂᐊᕐᕕᒃᑯᑎᒍᑦ ᐊᐅᓪᓚᑎᑦᑎᓯᒪᓪᓗᑕ ᑲᑎᖅᓱᖅᓯᒪᔪᓂᑦ ᑖᒃᑯᓄᖓ ᐱᔨᑦᑎᕋᖅᑎᐅᔪᓄᑦ. 

•• ᐃᓗᓕᒃᓴᖏᑦ ᐊᒻᒪᓗ ᐋᖅᑭᓱᖅᑕᐅᒌᔪᕗᖅ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐃᑭᐊᖅᑭᕕᖓ ᐊᒻᒪᓗ 
ᐃᑭᐊᖅᑭᕕᐅᔪᖅ ᓴᖅᑭᔮᕆᐊᙵᖅᑎᑕᐅᓚᐅᖅᓯᒪᓪᓗᓂ ᐅᑭᐊᒃᓵᖑᑎᓪᓗᒍ 2015-ᒥ.

ᐅᐊᑦᑎᖃᑦᑕᕐᓗᒋᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᒍᑎᖃᕐᓂᖏᑦ ᐊᑐᓕᖁᔭᐅᓯᒪᔪᓂᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᑲᓇᑕᒥ ᐅᓂᒃᑳᓕᐅᖃᑦᑕᕆᐊᖃᖅᑐᑎᑦ ᐅᑯᓂᖓ: 

•• ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᖅᑕᐅᓂᖏᓪᓗ ᓄᓇᕗᒥ (ᒫᑦᓯ 2011).

•• ᖃᐅᔨᒋᐊᕐᕕᖃᒃᑲᓂᕐᓗᑕ ᐅᓂᒃᑳᖏᓐᓂᒃ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑕᐅᓂᖏᑦ ᓄᓇᕗᒥ (ᒫᑦᓯ 2014).

ᖃᓄᐃᓕᖓᓕᕐᓂᖓ: 
•• ᐊᑐᖁᔭᖏᑦ ᐊᒻᒪᓗ ᑭᐅᔾᔪᑎᖏᑦ ᑕᒪᒃᑮᖕᓂᒃ ᐅᓂᒃᑳᖕᓂᒃ ᑲᑎᖅᓱᖅᑕᐅᓯᒪᕗᑦ ᐊᑕᐅᓯᕐᒨᖅᑎᑕᐅᓯᒪᓪᓗᑎᑦ 

ᐅᐊᑦᑎᔭᐅᓂᐊᕐᒪᑕ ᖃᕋᓴᐅᔭᖅᑎᒍᑦ.  ᖃᓄᐃᓕᖓᓕᕐᓂᖏᑕ ᑐᓴᕆᐊᖅᑎᑦᑎᒍᑎᖏᑦ, ᓲᕐᓗ ᐃᓚᒌᑦ 
ᐱᔨᑦᑎᖅᑕᐅᓂᖏᓐᓄᑦ ᐱᓕᕆᕝᕕᖓᑕ ᑖᒃᑯᓄᖓ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑦᑎᓂᖏᓐᓄᑦ ᐊᒻᒪᓗ 
ᑮᓇᐅᔭᓕᕆᔾᔪᑎᖏᑦ, ᐊᑐᖅᑕᐅᓂᐊᖅᑐᖅ ᐅᓪᓗᒥᐅᔪᖅ ᐊᑐᖅᑕᐅᓲᑦ ᐅᐊᑦᑎᔭᐅᖁᓪᓗᒋᑦ  
ᐊᑐᓕᖅᑎᑦᑎᓇᓱᐊᕐᓂᖏᓐᓄ ᖃᓄᐃᓕᐅᖅᓯᒪᓕᕐᓂᖏᑦ ᐊᕐᕌᒍᓄᑦ ᐊᒡᒋᖅᑐᓄᑦ.

ᖃᐅᔨᓴᕐᓗᑕ ᖃᓄᖅᑑᕈᑎᓂᑦ ᐃᓚᓕᐅᔾᔭᐅᖁᓪᓗᒋᑦ ᐃᓐᓇᑐᖃᐃᑦ ᖃᐅᔨᒋᐊᕐᕕᖃᕐᓂᑎᓐᓂ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐊᒻᒪᓗ ᖃᓄᐃᓕᐅᕈᑎᖃᓕᕐᓂᖏᑦ ᐱᓕᕆᐊᖏᓐᓂᒃ ᓴᙱᓂᖏᓐᓂᓪᓗ 
ᒪᓕᑦᑐᒍ ᑭᒡᒐᖅᑐᐃᔨ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᖁᔭᖅ.

ᖃᓄᐃᓕᖓᓕᕐᓂᖓ: 
••  ᒪᐃ 2015-ᖑᑎᓪᓗᒍ, ᐊᓪᓚᕝᕕᕗᑦ ᑐᒃᓯᕋᓚᐅᖅᓯᒪᔪᖅ ᓂᕈᐊᕋᒃᓴᓕᐅᖁᔨᓪᓗᑎᑦ ᐃᓐᓇᑐᖃᐃᑦ 

ᐅᖃᐅᔾᔨᒋᐊᖅᑎᐅᓂᐊᕐᒪᑕ.  ᐊᓪᓚᕝᕕᕗᑦ ᐅᓪᓗᒥᐅᔪᖅ ᕿᒥᕐᕈᕙᓪᓕᐊᔪᑦ ᑐᓂᔭᐅᓯᒪᔪᓂᑦ ᐊᒻᒪᓗ ᓂᕆᐅᓐᓂᖃᖅᑐᒍᑦ 
ᐃᓐᓇᑐᖃᕐᓂᑦ ᐅᖃᐅᔾᔨᒋᐊᖅᑎᖃᓛᕋᑦᑕ ᓂᕈᐊᖅᑕᐅᓗᑎᑦ ᐅᑭᐅᖑᓕᖅᐸᑦ 2015.

ᓯᕗᓪᓕᐅᔾᔭᐅᖁᔭᐅᔪᑦ ᐱᓕᕆᐊᑦ 2016-2019
ᓯᕗᓪᓕᐅᔾᔭᐅᓂᐊᖅᑐᑦ 2016-17
•• ᐋᖅᑭᒃᓱᐃᓗᑕ ᑕᒪᐃᓐᓂᑦ ᑭᒡᒐᑐᖅᑕᐅᓗᑎᑦ ᐱᓕᕆᐊᕐᒥᒃ, ᐱᓕᕆᐊᖃᓗᐊᙳᐊᕐᓗᑕ ᐱᔭᕇᖅᓯᓇᓱᓪᓗᑕ ᐊᑐᐊᒐᓕᕆᓂᕐᒧᑦ 

ᐊᒻᒪᓗ ᐊᐅᓚᑦᑎᓂᕐᒧᑦ ᒪᓕᒐᕐᓂᑦ.

•• ᖃᐅᔨᓴᕆᐊᙵᕐᓗᑕ ᐊᒻᒪᓗ ᐱᕙᓪᓕᐊᑎᑦᑎᓇᓱᐊᓕᕐᓗᑕ ᐋᓐᓂᖅᑐᒥᓂᒻᒪᕆᐅᔪᓂᑦ ᐊᒻᒪᓗ ᑐᖁᔪᒥᓂᐅᔪᑦ 
ᕿᒥᕐᕈᔭᐅᔾᔪᑎᒃᓴᖏᓐᓂᒃ ᐊᓪᓚᕕᑦᑎᓐᓂ ᑲᒪᒋᔭᐅᖃᑦᑕᕋᔭᖅᑐᓂᑦ.

•• ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᓪᓗᒋᑦ ᐊᒻᒪᓗ ᐱᕙᓪᓕᐊᒍᑎᖃᓕᖅᑎᓐᓇᓱᐊᕐᓂᕐᒧᑦ ᐱᓕᕆᐊᖅᑖᑎᓪᓗᒋᑦ 
ᑲᒪᓗᐊᙳᐊᕋᔭᖅᑐᓂᑦ ᐅᑯᓂᖓ: ᐊᓯᐊᒍᖔᖅ ᐋᖅᑮᖃᑎᖃᕋᓱᐊᕐᓂᕐᒧᑦ ᐋᖅᑮᒍᑎᖃᕐᓂᖅ ᐊᒻᒪᓗ ᑐᓴᒐᒃᓴᓕᕆᓂᕐᒧᑦ 
ᐃᓕᓐᓂᐊᑎᑦᑎᓂᖅ.

•• ᖃᐅᔨᓴᖅᑕᐅᓗᑎᑦ ᐊᐅᓚᔾᔪᓯᖏᑦ ᐃᑲᔪᖅᑐᖅᑕᐅᖁᓪᓗᒋᑦ ᐅᓂᒃᑳᓕᐅᖃᑦᑕᓂᕐᖏᑦ ᐊᓪᓚᕕᕗᑦ ᐊᒻᒪᓗ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᖏᑦ.

•• ᖃᓄᐃᓕᐊᕈᑎᖃᕐᓗᑕ ᐅᔾᔨᕈᓱᓕᖅᑎᑦᑎᓇᓱᐊᖅᑐᓂᑦ ᐊᓪᓚᕕᑦᑕ ᐱᓕᕆᐊᕆᓲᖏᓐᓂᒃ, ᐃᓄᐃᑦ ᑭᒃᑯᑐᐃᓐᓇᐃᑦ 
ᐃᓕᓐᓂᐊᑎᓪᓗᒋᑦ, ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ ᐃᓚᐅᖃᑕᐅᑎᓪᓗᒋᑦ.

•• ᖃᐅᔨᓴᖅᑕᐅᓗᓂ ᐊᓪᓚᕕᑦᑕ ᑭᙴᒪᒋᔭᖏᑦ ᐊᑐᕆᐊᓕᖏᑦ ᐊᒻᒪᓗ ᖃᐅᔨᔭᐅᓗᑎᑦ ᓇᑭᑦ ᐱᔭᐅᔪᓐᓇᕋᔭᕐᒪᖔᑕ 
ᐊᑐᒃᑲᓐᓂᕆᐊᖃᕋᔭᖅᑕᕗᑦ ᐱᓇᓱᐊᒐᕗᑦ ᐱᔭᕇᑦᑎᐊᖁᓪᓗᒍ.

•• ᐅᐊᑦᑎᓗᒋᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖏᑦ ᐊᑐᓕᖁᓯᒪᔭᖏᓐᓂᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᐅᒃᓂᑳᓕᐅᕈᑎᒋᓯᒪᒥᓂᖏᑦ ᐅᑯᐊ:

•• ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᖅᑕᐅᓂᖏᓪᓗ ᓄᓇᕗᒥ (ᒫᑦᓯ 2011).

•• ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕖᑦ ᐸᐃᕆᕖᓪᓗ ᓄᓇᕗᒥ (ᓄᕖᕝᕙ 2013).

•• ᖃᐅᔨᒋᐊᕐᕕᖃᒃᑲᓂᕐᓗᑕ ᐅᓂᒃᑳᖏᓐᓂᒃ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑕᐅᓂᖏᑦ ᓄᓇᕗᒥ (ᒫᑦᓯ 2014).

ᓯᕗᓪᓕᐅᔾᔭᐅᓂᐊᖅᑐᑦ 2017-18
•• ᖃᓄᐃᓕᐅᕈᑎᖃᖅᐸᓪᓕᐊᓗᑎᑦ ᐊᑐᕋᒃᓴᓂᑦ ᐱᒃᑲᓂᕐᓂᐊᕐᒪᑕ ᓇᓗᓇᐃᖅᑕᐅᓯᒪᔪᑦ ᐊᓪᓚᕝᕕᑉ ᐱᕚᓪᓕᖁᓪᓗᒍ.

•• ᖃᐅᔨᓴᖅᑕᐅᓗᑎᑦ ᐊᐅᓚᓂᖃᑦᑎᐊᕐᓂᖏᑦ ᖃᐅᔨᓴᐅᑎᖏᑦ ᐊᑐᓂᑦ ᐃᓄᐃᑦ ᑭᒡᒐᑐᖅᑕᐅᓂᖏᓐᓄᑦ ᐱᓕᕆᐊᑉ.

•• ᐱᔭᕇᕐᓗᒍ ᐱᕙᓪᓕᐊᒍᑎᒋᔭᐅᓂᖓ ᐋᓐᓂᖅᑐᖃᖅᑐᒻᒪᕆᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ ᕿᒥᕐᕈᓂᕐᒧᑦ 
ᐊᐅᓚᓂᐅᒐᔭᖅᑐᑦ ᐊᓪᓚᕕᒻᒥ.

•• ᖃᐅᔨᓴᕐᓗᑎᑦ ᐊᑑᑎᖃᑦᑎᐊᑐᒃᑯᑦ ᐃᓚᓕᐅᑎᓐᓇᓱᐊᕐᓗᒋᑦ ᒪᒃᑯᑦᑐᑦ ᓄᓇᕗᒥ ᐊᓪᓚᕝᕕᑉ ᐱᓕᕆᐊᖏᓐᓂᒃ.

•• ᐅᐊᑦᑎᓗᒋᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖏᑦ ᐊᑐᓕᖁᓯᒪᔭᖏᓐᓂᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᐅᒃᓂᑳᓕᐅᕈᑎᒋᓯᒪᒥᓂᖏᑦ ᐅᑯᐊ:

•• ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᖅᑕᐅᓂᖏᓪᓗ ᓄᓇᕗᒥ (ᒫᑦᓯ 2011).

•• ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕖᑦ ᐸᐃᕆᕖᓪᓗ ᓄᓇᕗᒥ (ᓄᕖᕝᕙ 2013).

•• ᖃᐅᔨᒋᐊᕐᕕᖃᒃᑲᓂᕐᓗᑕ ᐅᓂᒃᑳᖏᓐᓂᒃ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑕᐅᓂᖏᑦ ᓄᓇᕗᒥ (ᒫᑦᓯ 2014).

ᓯᕗᓪᓕᐅᔾᔭᐅᓂᐊᖅᑐᑦ  2018-19
•• ᐅᖃᐅᔾᔨᒋᐊᖃᑦᑕᕐᓗᑎᑦ ᒪᓕᒐᓕᐅᖅᑎᑯᓐᓄᑦ ᐃᓗᓕᖏᓐᓂᒃ ᐊᐅᓚᓂᖏᓐᓂᓪᓗ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ 

ᐱᖁᔭᕐᒥᒃ ᓯᕗᓂᐊᒍᑦ ᐱᓇᓱᐊᒐᖓ ᑕᓪᓕᒪᑦ ᐊᕐᕌᒍᑦ ᐊᓂᒍᖅᑎᓪᓗᒋᑦ ᕿᒥᕐᕈᔭᐅᓚᐅᙱᓐᓂᖓᓂ ᐱᖁᔭᖅ. 

•• ᐅᐊᑦᑎᓗᒋᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖏᑦ ᐊᑐᓕᖁᓯᒪᔭᖏᓐᓂᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᐅᒃᓂᑳᓕᐅᕈᑎᒋᓯᒪᒥᓂᖏᑦ ᐅᑯᐊ:

•• ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ ᐱᔨᑦᑎᕋᖅᑕᐅᓂᖏᓪᓗ ᓄᓇᕗᒥ (ᒫᑦᓯ 2011).

•• ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕖᑦ ᐸᐃᕆᕖᓪᓗ ᓄᓇᕗᒥ (ᓄᕖᕝᕙ 2013).

•• ᖃᐅᔨᒋᐊᕐᕕᖃᒃᑲᓂᕐᓗᑕ ᐅᓂᒃᑳᖏᓐᓂᒃ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑕᐅᓂᖏᑦ ᓄᓇᕗᒥ (ᒫᑦᓯ 2014).

ᐅᐃᒍᖓ ᐃ: ᑮᓇᐅᔭᑦ ᓇᐃᓈᖅᓯᒪᓂᖏᑦ

ᐱᓕᕆᕝᕕᑉ  
ᓇᐃᓈᖅᓯᒪᓂᖏᑦ

2015 – 2016 2016 – 2017 2017 – 2018 2018 – 2019
ᑮᓇᐅᔭᖅᑐᕈᑎᒃᓴᑦ 

ᓇᓚᐅᒃᑖᖅᑕᐅᓯᒪᓂᖏᑦ

ᑮᓇᐅᔭᖅᑐᕈᑎᒃᓴᑦ 

ᓇᓚᐅᒃᑖᖅᑕᐅᓯᒪᓂᖏᑦ
ᐸᕐᓇᑕᐅᓯᒪᔪᑦ ᐸᕐᓇᑕᐅᓯᒪᔪᑦ

$000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ

ᑮᓇᐅᔾᔭᒃᓵᑦ 881 9 1,381 9 1,381 9 1,381 9

ᐊᐃᑦᑑᓯᐊᑦ & ᐃᑲᔫᓯᐊᑦ — — — —

ᐊᓯᖏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ

ᐃᖏᕋᔾᔪᑏᑦ 175 195 195 195

ᑭᓱᑐᐃᓐᓇᐃᑦ ᓱᓇᒃᑯᑖᓪᓗ 175 195 195 195

ᓂᐅᕕᖅᑕᐅᓯᒪᔪᑦ ᐱᔨᑦᑎᕈᑏᑦ 65 65 65 65

ᓱᓪᓗᓕᒃᑰᖅᑐᑦ ᐱᔨᑦᑎᕈᑏᑦ 15 15 15 15

ᑳᓐᑐᕌᓄᑦ ᐱᔨᑦᑎᕈᑏᑦ 215 235 235 235

ᐊᑭᓕᕆᐊᓖᑦ ᐊᒻᒪ ᐊᑭᓕᐅᑏᑦ 5 5 5 5

ᑕᖏᓖᑦ ᐱᖁᑎᐅᔪᑦ 19 19 19 19

ᖃᕋᓴᐅᔭᐃᑦ ᐊᒻᒪ 
ᖃᕋᓴᐅᔭᓕᕆᔾᔪᑏᑦ 20 20 20 20

ᐊᓯᖏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ 
– ᑲᑎᑦᑐᒋᑦ

689 749 749 749

ᑲᑎᑦᑐᒋᑦ 1,570 2,130 2,130 2,130

ᑕᒪᐃᓐᓂ 1,570 9 2,130 9 2,130 9 2,130 9


